
entrega a este concello, debendo neste último suposto perso-
narse dentro do prazo sinalado nas dependencias da secretaría
xeral de Ames para formalizar os trámites correspondentes (ar-
tigo 33 da Lei 10/1998).

Este edicto ten carácter de notificación expresa e indivi-
dualizada ao titular, significándolle que o expediente completo
poderá ser consultado na secretaría xeral do Concello de Ames
de luns a venres de 9 a 14 horas.

▼

CULLEREDO

ANUNCIO

Aprobación definitiva da ordenanza de mobilidade do Con-
cello de Culleredo

Aprobada inicialmente polo pleno do Concello, en sesión
extraordinaria celebrada o día 27 de decembro  de 2006 a Or-
denanza de Mobilidade e transcurrido o prazo de información
pública sinalado no art. 49 b) da vixente Lei 7/85, do 2 de abril,
reguladora das Bases do Réxime Local, sen presentarse alega-
ción algunha,  enténdese definitivamente aprobado o texto da
modificación que se publica como Anexo,  en cumplimento do
disposto no art. 70.2 da vixente Lei 7/85, do 2 de abril, regula-
dora das Bases do Réxime Local e en resolución da alcaldía-
presidencia, de data 7 de marzo de 2007. 

A N E X O 

EXPOSICIÓN DE MOTIVOS

Desde que o Pleno do Excmo. Concello de Culleredo apro-
bou definitivamente o texto da Ordenanza Municipal de Circu-
lación o 16 de marzo de 2000, transcorreron seis anos. Promul-
gáronse desde entón un conxunto de reformas á Lei sobre
tráfico, circulación de vehículos a motor e seguridade viaria,
así como un novo Regulamento Xeral de Circulación, que facía
necesaria unha ampla reforma da ordenanza actualmente en
vigor; pero a importancia e alcance desas reformas aconsellou
acometer a aprobación dunha nova ordenanza.

O número de vehículos experimentou nestes últimos anos
un elevado crecemento en xeral, e no Concello de Culleredo en
particular. Ese incremento notouse notablemente no munici-
pio, xa que absorbe gran parte dese contingente de vehículos
non só dos residentes no mesmo, senón tamén a incidencia que
ten o tráfico que xeran os municipios limítrofes e de fóra do
ámbito provincial.

Todo ese continxente de vehículos demanda unha resposta
en infraestruturas que, polos custos, prazos de programación e
de execución, non pode ser inmediata, o que fai necesario re-
gular a adecuada utilización dos bens de titularidade pública
municipal, como son as vías postas ao servizo dos usuarios e
da comunidade.

Por outra parte, apareceron durante estes anos novas con-
dutas transgresoras do correcto uso que se debe facer das vías
públicas, como poden ser a utilización da mesma para levar a
cabo a venda de vehículos; a ocupación excesiva, por diferen-
tes industrias do sector do automóbil, da vía pública con gran
número de vehículos relacionados coa súa actividade; o esta-
cionamiento de vehículos como soportes dinámicos e estáticos
de diversa publicidade; e a instalación na vía pública de má-
quinas expendedoras ou aparatos lúdico-recreativos, que impi-
den entre outras cousas a ocupación temporal, limitada e rota-
tiva por parte doutros eventuais usuarios, e dificulta a
equitativa distribución dos estacionamientos.

Noutra orde de cousas, dáse carta de natureza e se regulan
nesta ordenanza os dispositivos limitadores de velocidade no
viario urbano, como poden ser os pasos peonís sobreelevados
e as bandas sonoras ou redutoras de velocidade.

Convén pois, ditar algunhas normas contidas nesta orde-
nanza como complemento das da Lei de seguridade viaria, para
regular os usos das vías públicas municipais, a debida protec-
ción e garantía aos peóns, a fluidez de tráfico rodado, a distri-
bución dos aparcadoiros entre todos os usuarios, así como me-
didas de inmobilización e retirada dos vehículos que
incumpran as normas e causen prexuízos aos demais usuarios
e ao interese xeral.

Na redacción do texto se quixo evitar, recoller ou repetir
en demasía preceptos xa establecidos na lei e regulamentos de
seguridade viaria, xa que a pretensión é a adaptación dos mes-
mos ás circunstancias propias do tráfico e circulación nas vías
urbanas de Culleredo; aínda que loxicamente, non pode, como
norma de rango inferior e complementaria, afastarse deles.

Como calquera texto normativo, ten virtudes e defectos, e
como vai dirixida a regular comportamentos e condutas so-
ciais, necesitará adaptarse á sociedade cambiante e ás súas cir-
cunstancias en cada momento e ás normas de rango superior
que se promulguen.

TÍTULO PRELIMINAR

Do obxecto e ámbito de aplicación

Artigo 1. Competencia.- O Excelentísimo Concello de Cu-
lleredo ten competencia para aprobar e establecer a presente
ordenanza en virtude do disposto no artigo 4.1a da Lei 7/85, de
2 de abril, reguladora das bases de réxime local, segundo a re-
dacción dada pola Lei 57/2003, de 16 de decembro, de medidas
para a modernización do goberno local, que recoñece aos mu-
nicipios como administracións públicas de carácter territorial,
as potestades regulamentaria e de autoorganización.

A presente ordenanza dítase pois no exercicio das compe-
tencias anteriormente citadas, así como nas referidas no artigo
7b) do Real decreto lexislativo 339/1990, de 2 de marzo, apro-
batorio do Texto articulado da Lei sobre tráfico, circulación de
vehículos a motor e seguridade viaria, modificado pola Lei
19/2001, de 19 de decembro, que faculta aos municipios para
a "regulación mediante ordenanza municipal de circulación,
dos usos das vías urbanas...".

Subsidiariamente, naquelas materias non reguladas expre-
samente pola ordenanza, ou que regule a autoridade municipal
en base á mesma, aplicarase o Texto articulado da Lei sobre
tráfico, circulación de vehículos a motor e seguridade viaria, o
Regulamento Xeral de Circulación e os regulamentos de Vehí-
culos e de Condutores.

Artigo 2. Obxecto.- É obxecto da presente ordenanza a re-
gulación dos usos das vías urbanas e travesías, de acordo coas

fórmulas de cooperación ou delegación con outras administra-
cións, facendo compatible a equitativa distribución dos estacio-
namentos entre todos os usuarios coa necesaria fluidez do trá-
fico rodado e co uso peonil das rúas, así como o
establecemento de medidas de estacionamento limitado, co fin
de garantir a rotación dos estacionamentos prestando especial
atención ás necesidades das persoas con discapacidade que te-
ñen reducida a súa mobilidade e que utilizan vehículos, todo
isto co fin de favorecer a súa integración social.

Artigo 3. Ámbito de aplicación.- O ámbito de aplicación
desta ordenanza obrigará aos titulares e usuarios/as das vías e
terreos públicos urbanos e nos interurbanos, daqueles dos que
a competencia estea cedida ao Concello, aptos para a circula-
ción, aos de vías e terreos que, sen ter tal aptitude sexan de uso
común e, en defecto doutras normas, aos titulares das vías e
terreos privados que sexan utilizados por unha colectividade
indeterminada de usuarios/as.

Entenderase por usuario/a da vía aos peóns, condutores,
ciclistas e calquera outra persoa que realice sobre a vía ou uti-
lice a mesma para o desenvolvemento de actividades de natu-
reza diversa, que precisarán para o seu ejercicio de autoriza-
ción municipal.

TÍTULO I

Da circulación urbana

Capítulo I. Normas xerais.

Artigo 4.1.- Os/as usuarios/as das vías están obrigados a
comportarse de forma que non entorpezan indebidamente a
circulación nin causen perigo, prexuízos ou molestias innece-
sarias ás persoas ou danos aos bens.

Os peóns circularán polas beirarrúas, de forma que non
obstrúan ou dificulten a circulación por elas doutros viandan-
tes. Para cruzar as calzadas utilizarán os pasos sinalizados e
nos lugares que carezan destes, cruzarán polos extremos das
mazás, perpendicularmente á calzada, asegurándose antes da
non proximidade dalgún vehículo.

2.- Deberase conducir coa dilixencia e precaución necesa-
ria para evitar todo dano, propio ou alleo, coidando de non
poñer en perigo, tanto ao mesmo condutor como aos demais
ocupantes do vehículo e ao resto de usuarios da vía. Queda
terminantemente prohibido conducir de modo neglixente ou
temerario.

Prohíbese levar abertas as portas do vehículo, abrilas antes
da súa completa inmobilización e abrilas ou apearse do mesmo
sen asegurarse con anterioridade de que o feito non implica
perigo ou entorpecemento para outros usuarios, especialmente
cando se refire a condutores de bicicletas.

3.- As bicicletas estarán dotadas dos elementos reflectantes
debidamente homologados que regulamentariamente se deter-
minen e que deberán posuír estes vehículos de acordo coa
mencionada normativa. Cando sexa obrigatorio o uso da ilumi-
nación, os condutores de bicicletas ademais levarán colocada
algunha prenda reflectante se circulan por vía interurbana.

Prohíbese expresamente aos condutores de bicicletas,
quads, motocicletas ou ciclomotores, arrancar ou circular
apoiando unha soa roda na calzada, ou só dúas no caso dos
quads. Así mesmo, prohíbese aos usuarios de ciclomotores, bi-
cicletas, patíns, monopatíns ou artefactos similares, agarrarse a
vehículos en marcha.

Os condutores e pasaxeiros de motocicletas ou motocicle-
tas con sidecar, de vehículos de tres rodas e cuadriciclos, de

ciclomotores e de vehículos especiais tipo "quad", deberán uti-
lizar adecuadamente cascos de protección homologados ou cer-
tificados, excepto se os citados vehículos contan con estruturas
de autoprotección e posúen cintos de seguridade.

Independentemente da titularidade da vía e da clase da
mesma, será de uso obrigatorio o casco para ciclistas coas ex-
cepcións recollidas no Regulamento Xeral de Circulación.

4.- As bicicletas circularán polos carrís especialmente re-
servados, respectando a preferencia de paso dos peóns que os
crucen. De circular pola calzada, por non ter vía reservada,
transitarán preferiblemente polo carril da dereita, excepto can-
do teñan que realizar un xiro próximo á esquerda.

5.- Cando os ciclistas circulen en grupo polas vías urbanas,
deberán respectar individualmente a sinalización semafórica
que lles afecte.

6.- Como norma xeral, os axentes da autoridade responsa-
bles do tráfico utilizarán os sinais establecidos regulamentaria-
mente.

7.- Todos aqueles vehículos pendentes da súa homologa-
ción,  a súa circulación polas vías reguladas pola presente or-
denanza axustarase ao recollido no Regulamento Xeral de Vehí-
culos, de Condutores e de Circulación.

8.- Queda expresamente prohibido conducir vehículos
baixo a influencia de bebidas alcohólicas con taxas supe-
riores das regulamentariamente establecidas, e en todo caso,
baixo os efectos de substancias estupefacientes, psicotrópicas
ou similares.

Artigo 5.1.- A realización de obras, instalacións, coloca-
ción de contedores, mobiliario urbano ou calquera outro ele-
mento ou obxecto de forma permanente ou provisional nas vías
obxecto desta ordenanza, necesitará a anterior autorización
municipal e se rexerán polo disposto nesta norma e nas leis de
aplicación xeral. As mesmas normas serán aplicables á inte-
rrupción das obras, en razón das circunstancias ou caracterís-
ticas especiais do tráfico que poderá levarse a efecto por peti-
ción da autoridade municipal.

Poderán ser paralizadas as obras ou servizos cando, por
motivos de seguridade, exista risco grave e inmediato para per-
soas e/ou bens por orde da Alcaldía-Presidencia.

2.- Non poderán circular polas vías obxecto desta ordenan-
za os vehículos con  niveis de emisión de ruído superiores aos
regulamentariamente establecidos, así como tampouco emitin-
do gases ou fumes en valores superiores aos límites estableci-
dos e nos supostos de ter sido obxecto dunha reforma de im-
portancia non autorizada. Todos os condutores de vehículos
quedan obrigados a colaborar nas probas regulamentarias de
detección que permitan comprobar as posibles deficiencias
indicadas.

Artigo 6.- Prohíbese lanzar, depositar ou abandonar sobre
a vía obxectos que poidan entorpecer a libre circulación, para-
da ou estacionamento, facelo perigoso ou deteriorar aquela ou
as súas instalacións, ou producir na mesma, ou nas súas inme-
diacións, efectos que modifiquen as condicións apropiadas
para circular, parar ou estacionar.

Artigo 7.1.- O límite máximo de velocidade de marcha au-
torizado nas vías urbanas reguladas pola presente ordenanza é
de 50 km/h, sen prexuízo de que a autoridade municipal, vistas
as súas características peculiares, poida establecer en certas
vías límites inferiores ou superiores, regulado sempre mediante
a sinalización vertical e horizontal correspondente.

Todo condutor está obrigado a respectar os límites de ve-
locidade establecidos e a ter en conta ademais, as súas propias
condicións físicas e psíquicas, as características e estado da
vía, así como as do vehículo e as da súa carga, as condicións

meteorolóxicas, ambientais e de circulación e, en xeral, todas
aquelas circunstancias en cada momento concorrentes, a fin de
adecuar a velocidade do vehículo de forma que sempre poida
deter a marcha do mesmo dentro dos límites do seu campo de
visión e ante calquera obstáculo.

No que respecta á condución de animais en vía pública,
esta se realizará en perfectas condicións de controlalos ao ache-
garse a outros usuarios da vía. Aos condutores de cabalarías,
gando e vehículos de carga de tracción animal, quédalles prohi-
bido levalos correndo pola vía nas inmediacións doutros da
mesma especie ou das persoas que van a pé, así como abando-
nar a súa condución, deixándoos marchar libremente polo ca-
miño ou deterse nel. De igual maneira, no transporte de ani-
mais, estes en ningún momento interferirán na condución.

2.- Poderase circular por debaixo dos límites mínimos de
velocidade nos casos de transportes e vehículos especiais, ou
cando as circunstancias do tráfico impidan o mantemento dun-
ha velocidade superior á mínima sen risco para a circulación,
así como nos supostos de protección ou acompañamento a ou-
tros vehículos, nas condicións que regulamentariamente se es-
tablezan.

En rúas dun só carril ou de gran aglomeración, os vehículos
non poderán sobrepasar os 20 km/h. Nas zonas peonís a veloci-
dade máxima será de 10 km/h. En todo caso, é preceptivo que
esta limitación de velocidade estea debidamente sinalizada.

Artigo 8.1.- Os/as condutores/as de vehículos deberán axus-
tarse no desenvolvemento da condución ás normas establecidas
na Lei sobre tráfico, circulación de vehículos a motor e segurida-
de viaria, e os seus regulamentos de desenvolvemento.

2.- Queda prohibido conducir todo tipo de vehículos utili-
zando cascos ou auriculares conectados a aparatos receptores
ou reprodutores de son, excepto durante a realización das pro-
bas de aptitude en circuito aberto para a obtención do permiso
de condución nas condicións que se determinen regulamenta-
riamente.

3.- Prohíbese a utilización durante a condución de dispo-
sitivos de telefonía móbil e calquera outro medio ou sistema de
comunicación, excepto cando o desenvolvemento da comuni-
cación teña lugar sen empregar as mans nin usar cascos, auri-
culares ou instrumentos similares.

Quedan exentos desta prohibición os axentes da autorida-
de no exercicio das funcións que teñan encomendadas.

4.- Queda prohibido circular con menores de doce anos
situados nos asentos dianteiros do vehículo, excepto cando uti-
licen dispositivos homologados para o efecto, tendo en conta a
excepción recollida no Regulamento Xeral de Circulación. Re-
ferente aos asentos traseiros do vehículo, as persoas que non
cheguen aos 135 centímetros de estatura deberán utilizar obri-
gatoriamente un dispositivo de retención homologado adapta-
do á súa talla e ao seu peso; e as persoas cunha estatura igual
ou superior a 135 centímetros e que non supere os 150 centí-
metros, poderán utilizar indistintamente un dispositivo de re-
tención homologado adaptado á súa talla ou peso ou o cinto de
seguridade para adultos. En todo o referente a este apartado,
estarase ao disposto no artigo 117 do Regulamento Xeral de
Circulación, modificado polo Real decreto 965/2006, de 1 de
setembro.

Así mesmo, queda prohibido circular con menores de doce
anos como pasaxeiros de ciclomotores ou motocicletas con ou
sen sidecar, por calquera clase de vía. Excepcionalmente se
permite esta circulación a partir dos sete anos, sempre que os
condutores sexan os pais ou nais, titores ou persoa maior de
idade autorizada por eles, utilicen casco homologado e se cum-
pran as condicións específicas de seguridade establecidas regu-
lamentariamente.

 5.- Prohíbese que nos vehículos se instalen mecanismos
ou sistemas, se leven instrumentos ou se acondicionen de for-
ma encamiñada a eludir a vixilancia do tráfico ou dos seus
axentes, como igualmente que se emitan ou fagan sinais con
esa finalidade.

6.- Considérase incompatible coa obrigatoria atención per-
manente á condución o uso polo condutor co vehículo en mo-
vemento de dispositivos tales como pantallas con acceso a in-
ternet, monitores de televisión e reprodutores de vídeo ou
DVD. Exceptúanse, para estes efectos, o uso de monitores que
estean á vista do condutor e a utilización do cal sexa necesaria
para a visión de acceso ou baixada de peóns ou para a visión
en vehículos con cámara de manobras traseiras, así como o dis-
positivo GPS.

Capítulo 2. Da sinalización
Artigo 9.- A sinalización das vías urbanas corresponde á

autoridade municipal. A Alcaldía ou o/a concelleiro/a delega-
do/a ordenará a colocación, retirada e substitución dos sinais
que en cada caso proceda.

Todos os usuarios das vías obxecto desta ordenanza, están
obrigados a obedecer os sinais da circulación que establezan
unha obriga ou unha prohibición e a adaptar o seu comporta-
mento á mensaxe do resto dos sinais regulamentarios que se
encontren nas vías polas que circulan.

Artigo 10.1- A instalación, retirada, traslado ou modifica-
ción da sinalización requirirá a anterior autorización munici-
pal. A autorización determinará a situación, modelo e dimen-
sións dos sinais a implantar.

O Concello procederá á retirada inmediata de toda aquela
sinalización que non estea debidamente autorizada ou non
cumpra as normas en vigor, e isto tanto no relativo aos sinais
non regulamentarios como se é incorrecta a forma, colocación
ou deseño do sinal. 

2.- Prohíbese así mesmo modificar o contido dos sinais ou
colocar sobre elas ou a carón destas, placas, carteis, marquesi-
ñas, anuncios, marcas ou outros obxectos que poidan inducir a
confusión, reducir a súa visibilidade ou eficacia, cegar aos
usuarios da vía ou distraer a súa atención.

Artigo 11.1- A autoridade municipal, en casos de emerxen-
cia ou ben pola celebración de actos deportivos, culturais ou
de calquera outra natureza, susceptibles de producir grandes
concentracións de persoas ou vehículos, poderá modificar tem-
poralmente a ordenación do tráfico existente e adoptar, de ser
o caso, todas as medidas preventivas necesarias para garantir a
seguridade das persoas e vehículos e unha maior fluidez na
circulación.

2.-A orde de prioridade entre os distintos tipos de sinais é
o seguinte:

* Sinais e ordes dos axentes encargados da vixilancia do
tráfico.

* Sinalización circunstancial que modifique o réxime de
utilización normal da vía pública.

* Semáforos.

* Sinais verticais de circulación.

* Marcas viarias.

No suposto de que as prescricións indicadas por diferentes
sinais parezan entrar en contradición entre si, prevalecerá a
prioritaria, segundo a orde a que se refire o apartado anterior,
ou a máis restritiva se se trata de sinais do mesmo tipo.

Capítulo 3.  Dispositivos limitadores  de velocidade no
viario urbano.

Artigo 12.1- Definición de medidas: Ademais das medidas
existentes na lexislación sobre a materia (sinalización e baliza-
mento), contémplase na presente ordenanza a regulación do
uso das seguintes medidas:

* Bandas sonoras (e ópticas), transversais á calzada.

* Resaltes transversais pegados á calzada (popularmente
"ramplas o resaltes", de material flexible e dimensións ade-
cuadas.

* Resaltes transversais de amplo desenvolvemento, efec-
tuados en obra sobre a vía ("lombo de asno" e "pasos peonís
sobreelevados")

2.- As bandas sonoras (e ópticas), transversais á calzada
son elementos dispostos transversalmente ao eixo da vía, nor-
malmente en bandas de 50 cm de anchura e lonxitude igual ao
ancho do carril ou a vía sobre a que se pretende moderar a
velocidade. Estarán constituídos por unha capa de pintura ter-
moplástico en frío, de espesor superior ao que se utiliza nas
marcas viarias convencionais ( 2 milímetros sobre as que des-
cansan tacos rectangulares, de dimensións mínimas 45x60
mm), espaciados segundo distintas pautas ao longo e ancho da
banda (sempre distanciados menos de 10 cm), realizados coa
mesma pintura en fábrica, conformando un corpo coa cama
descrita, por encaixamento na mesma, anterior ao secado da
pintura desta. O resalte que presentarán estes tacos sobre a ra-
sante da vía oscilan entre os 5 e os 20 mm, dependendo do
modelo a utilizar.

Estas bandas poderanse instalar segundo distintas combi-
nacións e pautas, aínda que se dispoñerán preferentemente por
conxunto de pares.

O efecto que perseguen estes elementos é o de espertar a
atención do condutor, relativo en este caso ao exceso de velo-
cidade en que puidera estar incorrendo, provocando sobre este
unha maior advertencia da sinalización e as circunstancias.

3.- Os resaltes transversais pegados á calzada de material
elástico son módulos de distintos formatos con sección en for-
ma de curva superior e recta na inferior (segmento circular),
que se fixan sobre o pavimento normalmente mediante tirafon-
dos ou parafusos de distinta seccións e sistemas de bloqueo.
Dispostos de forma consecutiva, (unidos polo lado menor entre
si), conforman bandas transversais á vía. Poderán dispoñerse
segundo distintas combinacións e pautas.

As dimensións destes elementos oscilarán entre os 30 e 90
centímetros de ancho, 3 e 10 centímetros de alto, e 30 a 100
centímetros de lonxitude de módulo. Nunca se utilizarán ban-
das conformadas por combinación de elementos de distintos
formatos de ancho e alto.

Pola súa cor serán facilmente perceptibles polo condutor
que se aproxime ao punto no que se encontran dispostos.

4.- Os resaltes transversais de amplo desenvolvemento
consisten na laceración dunha plataforma sobreelevada respec-
to da rasante do viario, nunha altura concreta (oscilando entre
4 e 15 centímetros normalmente), cunha pendente de entrada
e unha de saída, co fin de suavizar o acceso á mesma "freando"
a marcha do vehículo.

Dependendo da lonxitude da plataforma e do elemento
que se sinalice sobre esta, podemos distinguir en:

* "Lombos de asno": o único fin que perseguen é aminorar
a marcha do tráfico nunha zona, ao ocupar coa plataforma todo
o ancho do carril de circulación ou calzada. O seu perfil será
longitudinal circular e as súas medidas e dimensións, indícan-
se no anexo I da presente ordenanza.

* "Pasos de peóns sobreelevados": a plataforma sobreeleva-
da destínase a albergar un paso de peóns, mellorando tanto a
visibilidade do paso de peóns como a seguridade do peón que
o utiliza. O seu perfil será trapezoidal e as súas medidas e di-
mensión, indícanse no anexo I da presente ordenanza.

O material co que se conforman as sobreelevaciones pode-
rá ser formigón, lastro ou aglomerado asfáltico. No caso de
"lombos de asno", a lonxitude da zona elevada non será nunca
inferior aos 4 metros de ancho. No caso dos "pasos de peóns
sobreelevados", a plataforma sobreelevada será de 4 metros, pu-
diendo nos casos excepcionais, autorizarse longitudes inferio-
res ata un mínimo de 2,5 metros.

A solución construtiva contemplará o encontro coas beira-
rrúas, mantendo a accesibilidad sen barreiras arquitectónicas e
o libre paso das augas de escorrentía pola liña de augas exis-
tente en cada rúa, ou recollendo estas con fusiños debidamente
situados.

A instalación dos resaltes transversais en calzada, defini-
dos anteriormente, deberá estar provista en todo caso dun es-
tudo individual das mesmas realizado polo equipo técnico mu-
nicipal de tráfico, que tras o mesmo, decidirá o conxunto de
actuacións máis adecuadas para resolver o problema existente
ou mellorar en calquera caso a situación.

A adopción das medidas definidas irán acompañadas da
correspondente sinalización horizontal e vertical que se define
a continuación, e deberá ser colocada co obxectivo de informar
aos condutores da presenza da plataforma e ditarlle as normas
de circulación na súa zona de influencia:

* Sinalización horizontal: Nos casos de uso de bandas so-
noras (e ópticas) transversais á calzada, así como resaltes trans-
versais pegados á calzada (popularmente "ramplas" ou "resal-
tes") de material elástico e dimensións adecuadas, poderá
prescindirse da sinalización horizontal sempre e cando a con-
figuración e acabado destes elementos garanta unha clara per-
cepción dos mesmos.

Para os resaltes transversais de amplo desenvolvemento
efectuados en obra sobre a vía ("lombos de asno" e "pasos peóns
sobreelevados") pintaranse xogos de dúas bandas brancas de 50
centímetros de anchura (en adiante bandas ópticas), de forma
transversal á calzada, tres metros antes do inicio da rampla,
outro xogo a 5 metros das primeras, outro a 8 metros das se-
gundas. Entre pares de bandas transversais poderanse interca-
lar símbolos de límites de velocidade.

O material e aplicación da pintura deberá garantir a rugo-
sidade  suficiente que evite posibles esvaróns dos peóns e dos
vehículos.

* Sinalización vertical: No caso de "ramplas" ou "resaltes",
a sinalización vertical incluirá a adecuada limitación de velo-
cidade anterior, xunto ao sinal de perigo P-15 a), a cal pode ir
complementada cun cartel que indique a existencia de "bandas
redutoras de velocidade").

No caso de "lombos de asno" ou "pasos sobreelevados", a
sinalización inmediata antes da plataforma consistirá nun sinal
P-15 a), que irá xunto ao sinal S-13 ou P-20 en caso de paso
peonil, diferenciándose a plataforma sobreelevada dun paso
calquera, podendo neste último caso instalarse sobre un único
cartel indicador.

Esta sinalización vertical debe colocarse no sentido de ac-
ceso ás ramplas e/ou resaltes, ou á plataforma peonil sobreele-
vada e/ou lombos de asno, de forma que poida ser lida polos
condutores de vehículos que circulen cara á plataforma, dupli-
cándose na marxe esquerda en rúas de sentido único, pero con
dous carrís de circulación.

* Iluminación: Procurarase que a plataforma peonil sobreele-
vada teña a suficiente iluminación nocturna, para os efectos de ga-
rantir a súa viabilidade e localización, así como para a correcta vi-
sión dos peóns usuarios dos mesmos por parte dos condutores.

Capítulo 4. Da parada e estacionamento.

SECCIÓN PRIMEIRA. Da parada

Artigo 13.-  Enténdese por parada toda inmobilización dun
vehículo para tomar ou deixar persoas ou cargar e descargar
cousas, durante un tempo inferior a dous minutos, sen que o
condutor poida abandonalo. Se excepcionalmente o fai, deberá
telo suficientemente ao alcance para retiralo no mesmo mo-
mento en que sexa requirido ou as circunstancias o esixan.
Non se considerará parada a detención accidental ou momen-
tánea por necesidade da circulación.

Artigo 14.- A parada deberá efectuarse de tal maneira que
o vehículo non obstaculice a circulación nin constitúa un risco
para o resto dos/as usuarios/as da vía, coidando especialmente
a colocación do mesmo. En todo caso, a parada terá que facerse
achegando o coche á beirarrúa da dereita segundo o sentido da
marcha, aínda que en vías dun só sentido de circulación tamén
se poderá facer á esquerda. Os/as pasaxeiros/as terán que
baixar polo lado dereito correspondente á beirarrúa. A persoa
condutora, se ten que baixar, poderá facelo polo outro lado,
sempre que con anterioridade se asegure de que pode efectualo
sen ningún tipo de perigo.

Artigo 15.- En todas as zonas e vías públicas, a parada efectua-
rase nos puntos onde menos dificultades se produzan na circula-
ción. Exceptúanse os casos en que os pasaxeiros sexan persoas en-
fermas ou impedidas, ou se trate de servizos públicos de urxencia
ou de camións do servizo de limpeza ou recollida de lixo.

Nas rúas urbanizadas sen beirarrúa, deixarase unha dis-
tancia mínima de 1 metro desde a fachada máis próxima, co
obxecto de permitir o paso a peóns.

Artigo 16.- Os auto-taxis e vehículos de gran turismo para-
rán na forma e lugares que determine a ordenanza reguladora
do servizo e no seu defecto, con suxeición estrita ás normas
que con carácter xeral se establecen na presente ordenanza
para as paradas.

Artigo 17.- Os autobuses, tanto de liñas urbanas como in-
terurbanas, unicamente poderán deixar e recoller viaxeiros/as
nas paradas expresamente determinadas ou sinalizadas pola
autoridade municipal.

Artigo 18.- A autoridade municipal poderá requirir aos ti-
tulares de centros docentes que teñan servizo de transporte es-
colar para que propoñan itinerarios para a recollida de alum-
nos. Unha vez que aprobaron estes, esta autoridade poderá
fixar paradas dentro de cada ruta quedando prohibida a reco-
llida de alumnos fóra destas paradas.

Artigo 19.- Prohíbense as paradas nos casos e lugares seguintes:

a) Nos lugares prohibidos regulamentariamente ou sinali-
zados vertical e horizontalmente.

b) Cando produzan obstrución ou perturbación grave na
circulación de peóns ou vehículos.

c) En dobre fila, excepto cando aínda quede libre un carril
en rúas de sentido único de circulación e dous en rúas en dous
sentidos, sempre que o tráfico non sexa moi intenso e non haxa
espazo libre nunha distancia aproximada de 40 metros.

d) Sobre os refuxios, illas, medianas, zonas de protección
e demais elementos canalizadores do tráfico.

e) Cando se obstaculice a utilización normal do paso de
saída ou acceso a un inmoble de persoas ou animais.

f) Zonas sinalizadas para uso exclusivo de discapacitados
ou persoas de mobilidade reducida, sobre as beirarrúas, paseos
e demais zonas destinadas ao paso de peóns.

g) Cando a distancia entre o vehículo e o bordo oposto da
calzada ou unha marca lonxitudinal sobre ela que indique
prohibición de atravesala, sexa inferior a tres metros.

h) Cando se impida incorporarse á circulación a outro
vehículo debidamente parado ou estacionado

i) A menos de 5 metros dunha esquina, cruzamento, bifur-
cación ou intersección, -salvo que a parada se poida realizar en
chafráns sen constituír obstáculo?, causando perigo para a cir-
culación por falta de visibilidade.

j) Nas pontes, pasos a nivel, túneles e debaixo dos pasos
elevados.

k) Nos lugares onde a detención impida a visión de sinais
de tráfico aos/ás condutores/as aos que estas estean dirixidas.

l) Na proximidade de curvas ou cambios de rasante cando
a visibilidade sexa insuficiente para que os demais vehículos
os poidan pasar sen perigo ao que estea detido.

m) Nas paradas debidamente sinalizadas para vehículos de
servizo público, organismos oficiais e servizos de urxencia.

n) Nos carrís reservados á circulación ou ao servizo de de-
terminados/as usuarios/as, como autobuses de transporte públi-
co de pasaxeiros ou taxis.

o) Nos rebaixes da beirarrúa para o paso de persoas con
mobilidade reducida.

p) Nos pasos ou carrís reservados exclusivamente para o
uso de ciclistas.

q) Cando se obstaculicen os accesos e saídas de emerxen-
cia debidamente sinalizadas pertencentes a colexios, edificios,
locais ou recintos destinados a espectáculos ou actos públicos,
nas horas de celebración dos mesmos.

r) No medio da calzada, aínda no suposto caso de que a
anchura da mesma o permita, excepto no caso de que estea
expresamente autorizado.

s) Parar impedindo un xiro autorizado.

SECCIÓN SEGUNDA. Do estacionamento

Artigo 20.- Enténdese por estacionamento toda inmobiliza-
ción dun vehículo cunha duración que exceda de dous minu-
tos, sempre que non estea motivada por imperativo da circula-
ción ou polo cumprimento de calquera requisito
regulamentario.

Artigo 21.- O estacionamento deberá efectuarse de tal for-
ma que o vehículo non obstaculice a circulación nin constitúa
un risco para o resto dos usuarios da vía, coidando especial-
mente a colocación do mismo situándoo o máis cerca posible
do bordo da calzada segundo o sentido da marcha, e evitando
que poida poñerse en movemento en ausencia do condutor.
Para tal obxecto os/as condutores/as terán que tomar as precau-
cións adecuadas e suficientes, e serán responsables das infrac-
cións que se poidan chegar a producir como consecuencia dun
cambio de situación do vehículo ao poñerse en marcha espon-
taneamente ou pola acción de terceiros, excepto cando neste
último caso existira violencia manifesta.

O estacionamento efectuarase de forma que permita aos
demais usuarios a mellor utilización do restante espazo libre.

Artigo 22.- Os vehículos poderanse estacionar en fila ou
cordón, en batería e en semibatería. Denomínase estaciona-
miento en fila ou cordón aquel no que os vehículos se sitúan
un detrás do outro, paralelamente á beirarrúa. Denomínase es-
tacionamento en batería aquel no que os vehículos se sitúan un
no lateral do outro, perpendicularmente á beirarrúa; e estacio-
namento en semibatería, oblicuamente á beirarrúa.

A norma xeral é que os vehículos se estacionarán en fila. A
excepción a esta norma deberá estar sinalizada expresamente.

Os vehículos de dúas rodas, xa sexan motocicletas, ciclomo-
tores ou bicicletas, estacionarán nos espazos destinados para tal
fin. No suposto de que non existiran, poderán estacionar na cal-
zada xunto á beirarrúa en forma oblicua á mesma e ocupando
unha anchura máxima 1,30 metros, de forma que non se impida
o acceso a outros vehículos ou o paso da beirarrúa á calzada.

Queda prohibido o estacionamento de motocicletas, ciclo-
motores e bicicletas encadeados ou atados entre si ou a calque-
ra outro elemento urbano que se encontre na vía pública.

Non se poderán estacionar nas vías urbanas os vehículos
destinados ao transporte de viaxeiros ou de mercadorías con
masa máxima autorizada (MMA) superior a 3.500 k; os remol-
ques e caravanas, semirremolques, carromatos, góndolas de
transporte, contedores de camións e asimilados, separados do
vehículo a motor ou cabina, excepto nos casos nos que obteñan
autorización municipal expresa, e en tal suposto, conforme ás
determinacións específicas que se concreten na autorización.
Artigo 23.- Nas vías de dobre sentido de circulación, o estacio-
namento cando non estivera prohibido, efectuarase ao lado de-
reito do sentido da marcha.

Nas vías dun só sentido de circulación estacionarase no sen-
tido da marcha e, se non existe sinal en contra, o estacionamento
poderá efectuarse a ambos os lados da calzada, sempre que se
deixe unha anchura para a circulación non inferior a 3 metros.

Artigo 24.- As persoas condutoras deberán estacionar os
vehículos tan cerca do bordo como sexa posible, deixando un
espazo non superior a 20 centímetros entre o bordo da beira-
rrúa e a superficie exterior das rodas do vehículo, para poder
permitir a limpeza desta parte da calzada.

Ao igual que nas paradas, en rúas urbanizadas sen beira-
rrúa, non se poderá estacionar sen deixar polo menos unha dis-
tancia mínima de 1 metro desde o bordo lateral do vehículo á
fachada máis próxima, co obxecto de permitir o paso de peóns.

Artigo 25.- A autoridade municipal poderá fixar zonas na
vía pública para estacionamento ou para utilización como ter-
minais ou intercambiadores de liña de autobuses, tanto de ser-
vizo urbano como interurbano, de non existir para estes últi-
mos estación de autobuses.

Artigo 26.- O Concello poderá establecer medidas de estacio-
namento limitado co fin de garantir a rotación dos aparcadoiros.

Artigo 27.- A autoridade municipal poderá establecer e sina-
lizar zonas para a realización das operacións de carga e descarga.
En tal suposto, queda prohibido efectuar estas operacións dentro
dun radio de acción de 50 metros a partir da zona reservada.

Artigo 28.- Queda prohibido o estacionamento nos casos e
lugares seguintes:

a) Nos lugares onde o prohiban os sinais correspondentes.

b) Onde estea prohibida a parada.

c) En dobre fila en calquera suposto.

d) Sobre os refuxios, illas, medianas, zonas de protección
e demais elementos canalizadores do tráfico.

e) Nas zonas sinalizadas como reserva de carga e descarga
de mercadorías, nos días e horas en que estea en vigor a reserva,

excepto se se trata de vehículos de persoas con mobilidade redu-
cida, debidamente identificados e polo tempo máximo de 2 horas

f) Nas paradas de bus e taxis.

g) Nas zonas reservadas para o estacionamento de vehícu-
los de organismos oficiais, delegacións diplomáticas e servizos
de urxencia ou policía.

h) Diante dos accesos ou saídas de emerxencia debidamente
sinalizadas de edificios destinados a espectáculos ou actos públi-
cos, nas horas de celebración dos mesmos, xa que con iso se resta
facilidade á saída masiva de persoas en caso de emerxencia.

i) A menos de 5 metros dunha esquina, cruzamento, bifur-
cación ou intersección, ?excepto que a parada se poida realizar
en chafráns sen constituír obstáculo?, causando un risco para
a circulación por falta de visibilidade.

j) Cando o vehículo estacionado deixe para a circulación
rodada unha anchura libre inferior á dun carril de 3 metros.

k) Nas rúas de dobre sentido de circulación nas que a anchu-
ra da calzada só permita o paso de dous columnas de vehículos.

l) Cando se obstaculice ou impida a utilización normal do
paso de saída ou acceso a un inmoble de persoas ou animais.

m) Cando se obstaculice a utilización normal dos pasos
rebaixados para persoas de mobilidade reducida.

n) En condicións que dificulten a saída doutros vehículos
estacionados regulamentariamente.

o) Nos vaos, total ou parcialmente.

p) Nos carrís reservados á circulación de determinadas ca-
tegorías de vehículos; carril bus, taxi, tranvía.

q) Nos lugares reservados exclusivamente para parada de
determinadas categorías de vehículos.

r) Nos lugares sinalizados temporalmente por obras, actos
públicos ou eventos deportivos.

s) Diante dos lugares reservados para colectores do servizo
municipal de limpeza.

t) Sobre as beirarrúas, paseos e demais zonas destinadas ao
paso de peóns.

u) En zonas sinalizadas para uso exclusivo de persoas de
mobilidade reducida.

v) Nas pontes, pasos a nivel, túneles e debaixo dos pasos elevados.

w) Estacionar impedindo a visibilidade da sinalización a
outros usuarios a quen lles afecte.

x) Estacionar nun túnel ou tramo de vía afectado polo sinal
de túnel S-5.

y) Estacionar en lugar onde se obstaculiza o uso ou acceso
aos hidrantes,  debidamente sinalizado.

z) Estacionar no beiravía.

aa) Estacionar impedindo un xiro autorizado.

TÍTULO II

Das actividades na vía pública

SECCIÓN PRIMEIRA

Carga e descarga.

Artigo 29.- Os labores de carga e descarga realizaranse en
vehículos dedicados ao transporte de mercadorías, ou aqueles
que estean debidamente autorizados para isto, dentro das zo-

nas reservadas para tal efecto e durante o horario establecido e
reflexado nas sinalizacións correspondentes.  En todo caso,
consideranse vehículos dedicados ao transporte os seguintes:

i. Camións: que son automóbiles concebidos e construídos
para o transporte de cousas.

ii. Tractocamións: que son os automóbiles concebidos e
construídos para realizar o arrastre dun semirremolque.

iii. Vehículo articulado: que é o conxunto de vehículos for-
mado polo seu automóbil e o seu semirremolque.

iv. Aqueles outros, non incluídos nos apartados anteriores,
que estando destinados ao transporte de mercadorías, estean en
posesión da pertinente tarxeta de transportes.

En canto ao peso e medida dos vehículos de transporte que
realicen operacións de carga e descarga, axustaranse ao dispos-
to na vixente ordenanza. Non obstante, a Alcaldía poderá limi-
tar ou ampliar en función da capacidade de determinadas vías
do municipio

1.- As mercadorías, materiais ou cousas que sexan obxecto
de carga e descarga non se depositarán na vía pública, senón
que se trasladarán directamente do inmoble ao vehículo ou vi-
ceversa, excepto nos casos excepcionais, que deberán ser ex-
presamente autorizados polo departamento municipal compe-
tente en materia de circulación.

2.- As operacións de carga e descarga terán que realizarse
coas debidas precaucións para evitar ruídos innecesarios, e coa
obriga de deixar limpa a vía pública e reparar, de ser o caso, os
daños producidos nesta.

3.- As mercadorías cargaranse e descargaranse polo lado
do vehículo máis próximo á beirarrúa, utilizando os medios
necesarios e persoal suficiente para axilizar a operación, e pro-
curando non dificultar a circulación, tanto de peóns como de
vehículos.

4.- En caso de que as operacións de carga e descarga supo-
ñan un risco para a integridade de persoas ou danos nos bens,
aquelas se sinalizarán debidamente, nas condicións que deter-
mine a Policía local.

5.- Non poderán permanecer estacionados, nas zonas habi-
litadas para carga e descarga, vehículos que non estean reali-
zando esta actividade.

Artigo 30.- A carga e descarga de mercadorías realizarase:

a) Preferentemente no interior dos locais comerciais e in-
dustriais, sempre que reúnan as condicións adecuadas, cando
as características de acceso dos viais o permita.

b) Nas zonas reservadas para este fin, dentro do horario
reflexado na sinalización correspondente.

c) Unicamente se permitirá a carga e descarga fóra das zonas
reservadas, nos días e lugares que se autorice especialmente.

Artigo 31.- A Alcaldía poderá ditar disposicións que ver-
sen sobre as seguintes materias:

a) Delimitación das zonas de carga e descarga.

b) Delimitación de peso e dimensións dos vehículos para
determinadas vías do municipio.

c) Horario permitido para realizar as operacións de carga e
descarga, en relación coa problemática propia nas diferentes
vías e barrios da cidade.

d) Servizos especiais para realizar operacións de carga e
descarga, con expresión de días, horas e lugares.

e) Autorización especiais para:

I. Camións de máis de nove toneladas e media.

II. Vehículos que transporten mercadorías perigosas.

III. Outras.

Artigo 32.- Prohíbese excepto autorización expresa para
aqueles casos concretos, o estacionamento para labores de car-
ga e descarga de vehículos de máis de nove toneladas e media
de masa máxima autorizada, vaian ou non cargados, en todas
as vías urbanas que teñan un ancho de calzada igual ou infe-
rior a 9 metros cando esta teña dobre sentido de circulación,
así como nas vías de 5 ou menos metros de ancho de calzada
e único sentido de circulación.

Artigo 33.- Os vehículos guindastre de auxilio en estrada
de masa máxima autorizada superior a nove toneladas e media,
poderán circular libremente dentro das rúas comprendidas
dentro desta ordenanza, sempre e cando se encontren realizan-
do servizos de urxencia ou salvamento. En todo caso, deberán
avisar con anterioridade á Policía local, do servizo a realizar e
do lugar da intervención.

A carga e descarga en situacións ou para servizos especiais
(combustible, mudanzas, operacións esporádicas e excepcio-
nais) deberá ser obxecto de autorización municipal expresa.
Nestas autorizacións que se concedan farase constar a finalida-
de, situación, extensión, datas e horarios, así como a masa má-
xima autorizada (MMA) dos vehículos.

SECCIÓN SEGUNDA

Das ocupacións da vía pública.

Artigo 34.- O aproveitamento especial do dominio público
con motivo de actividades, instalacións ou ocupacións, requi-
rirá con carácter xeral a anterior obtención de licenza ou auto-
rización se incide na vía pública de titularidade municipal.

Artigo 35.- A autorización outorgada obriga aos seus titu-
lares a manter en perfecto estado de seguridade, salubridade e
hixiene a zona autorizada, así como a repoñer o pavimento e
os desperfectos ocasionados como consecuencia da ocupación
ou actividade desenvolvida.

Artigo 36.- Estas autorizacións poderán ser revogadas pola
administración, iniciándose con anterioridade o corresponden-
te procedemento de revogación e dando audiencia ao interesa-
do, debendo quedar acreditadas as razóns de interese público
que xustifican a revogación.

Artigo 37.1.- Non poderán as casas de compra-venda, talle-
res mecánicos ou de lavado e calquera outra empresa do sector
da automoción, utilizar a vía pública para estacionar vehículos
relacionados coa súa actividade industrial ou comercial, excep-
to nos casos que teñan autorizada expresamente unha reserva
de espazo.

 2.- Tamén se prohibe o estacionamento de vehículos que
leven instalado soporte con publicidade, calquera que sexa a
actividade comercial ou industrial que anuncien.

3.- Prohíbese a utilización da vía pública co fin de promo-
ver a venda de vehículos a motor, xa sexan novos como de
segunda man ou usados, tanto a empresas como a particulares.
Para estes efectos, entenderase que se promove a venda de
vehículos na vía pública cando un vehículo permaneza máis de
sete días consecutivos estacionado nun mesmo lugar e leve car-
teis ou distintivos que así o indiquen, para efectos do cal só se
computarán os días hábiles.

4.- Prohíbese a utilización da vía pública por parte de au-
tocaravanas ou vehículos similares que pretendan usala como
lugar habitable con certa vocación de permanencia, por canto
impide a libre circulación, a ocupación temporal dese espazo
dun modo limitado e rotativo por outros eventuais usuarios e
dificulta a equitativa distribución dos estacionamentos.  Para

estes efectos entenderase que "pretenden usala como lugar ha-
bitable con certa vocación de permanencia", cando permanezan
estacionados nun mesmo lugar máis de 72 horas.

SECCIÓN TERCEIRA

Obras e servizos na vía pública. Sinalización e baliza-
mento das ocupacións das vías publicas pola realización de
obras e traballos.

Artigo 38.1.- A sinalización por obras e traballos na vía
pública deberá axustarse en todo momento ás disposicións le-
gais vixentes, sen que poidan ser alterados, baixo ningún pre-
texto, os seus requisitos ou modelos.

2.- Nun mesmo poste non poderán colocarse máis de dous
sinais regulamentarias, debendo quedarse o bordo inferior da
máis baixa a 1 metro do chan como mínimo.

3.- Non deben utilizarse os sinais combinados de "direc-
ción prohibida" e "dirección obrigatoria" nun mesmo poste.

4.- En combinación cun sinal regulamentaria poderanse
engadir indicacións suplementarias, para o que se utilizará
unha placa rectangular, que deberá ir colocada debaixo do sinal
sen excedela en tamaño.

5.- A sinalización das obras deberá estudarse como un ele-
mento primordial que, como tal, debe ser adecuadamente de-
señado, orzamentado e esixido; e estará en función das cir-
cunstancias concorrentes en cada tipo de ocupación, debendo
valorarse os seguintes aspectos e elementos.

a) Tipos de vía: Calzada única cun só sentido de circula-
ción; de dobre sentido; con só dous carrís, con catro carrís, cal-
zadas separadas con dous o tres carrís cada unha etc..

b) Intensidade e velocidade normal da circulación antes e
ao longo da zona que ocuparán as obras, en ausencia destas.

c) Visibilidade dispoñible antes e ao longo da zona de
obras.

d) Importancia da ocupación da vía. Sen ou con peche dun
ou máis carrís, ou peche total.

e) Duración da ocupación, con especial referencia á perma-
nencia durante a noite ou ao longo dunha fin de semana.

f) Perigosidade que reviste a presenza da obra en caso de
que un vehículo invada a zona a ela reservada.

En función destas circunstancias e doutras que se conside-
ren relevantes, deberá establecerse unha circulación consisten-
te nunha ou varias das medidas seguintes:

a) O establecemento dun itinerario alternativo para a tota-
lidade ou parte da circulación.

b) A limitación da velocidade.

c) A prohibición de adiantamento entre vehículos.

d) O peche dun ou máis carrís á circulación.

e) Unha sinalización relacionada coa ordenación adoptada.

f) Un balizamento que destaque a presenza dos límites da
obra, así como a ordenación adoptada.

O peticionario da ocupación vén obrigado e é responsable
do mantemento e boa visibilidade da sinalización vertical exis-
tente na rúa e que quede afectada pola zona de obra, debendo
comunicar aos servizos técnicos do Concello e á Policía local,
as posibles modificacións necesarias na sinalización, anterior á
ocupación da obra.

A reposición da sinalización vertical e horizontal unha vez
que rematou a ocupación deberá facerse de tal forma que man-

teña os mesmos criterios que o resto, é dicir, que a altura e a
situación transversal sexa a que indica a normativa para zona
urbana, e igual situación e dimensións na horizontal.

En todo momento prohíbese retirar un sinal xa instalado
sen que esta sexa substituída por outra igual en lugar máis vi-
sible, a non ser que estea motivado por un cambio de esquema
de direccións da rúa. Neste caso deberá contar coa autorización
do Concello.

6.- Cando pola natureza e extensión das obras sexa nece-
sario a sinalización horizontal no pavimento, a cor das marcas
que se utilicen será amarelo reflectante, ao igual que o fondo
da sinalización vertical. Deberanse borrar as anteriores marcas
viarias se estas puideran dar lugar a erro.

Unha vez que finalice a obra ou a ocupación, deberá repo-
ñerse a sinalización horizontal que existía antes de efectuar
aquela, co mesmo tipo de material e xeometría.

Artigo 39.1.- Toda actuación por obras ou traballos levada
a cabo na vía pública, calquera que sexa a súa natureza, deberá
vir advertida por un sinal ou cartel de advertencia de "perigo
obras".

2.- Disporase sempre de valados que limiten frontal e late-
ralmente a zona non utilizable para o tráfico rodado ou peonil:
os valados colocaranse formando un todo contínuo, isto é, sen
ningunha separación entre elas, reforzándose con paneles di-
reccionais reflectantes nos extremos da ocupación, colocados
perpendicularmente ao movemento dos vehículos e persoas.

3.- Segundo as circunstancias, deberase completar ou in-
tensificar a sinalización mínima con outros sinais ou elemen-
tos, entre os que se destacan:

a) A limitación progresiva de velocidade farase en escalóns
de 20 km/h., desde a velocidade autorizada na rúa ata a máxi-
ma que se determine na sinalización da ocupación.

b) Cando o estreitamento de calzada ou o corte da mesma
sexa imprescindible, sinalizarase con suficientes carteis-cro-
quis de preaviso ao camiño de desvío a seguir.

4.- Nas zonas onde se vexa afectada a parte da calzada de-
dicada aos peóns teranse que crear corredores peonís habilita-
dos en zona de calzada, cunha anchura mínima de 1,5 metros,
garantíndose unha altura mínima de 2,10 metros. Este paso,
que se pode reducir a 1 metro en situacións especiais, estará
debidamente reforzado con valados e dentro da zona de exclu-
sión ao tráfico de vehículos.

Artigo 40.1.- A sinalización deberá ser claramente visible
pola noite, polo que cando a zona non teña boa iluminación os
valados serán reflectantes ou disporán de captafaros ou bandas
reflectantes verticais de 10 centímetros de anchura. Os sinais
serán reflectantes en todos os casos.

Os recintos pechados ou balizados levarán sempre luces
propias, colocadas a intervalos máximos de 10 metros e sempre
nos ángulos saintes, calquera que sexa a superficie ocupada. As
condicións de iluminación deberán manterse constantes men-
tres dure a ausencia de luz artificial.

Artigo 41.1.- Como norma xeral, non se poderá cortar nin-
gunha rúa nin producir estreitamento nas súas calzadas supe-
riores ao indicado nos casos seguintes:

1) Ningunha rúa de sentido único poderá quedar cunha
anchura inferior a 2,5 metros libre para o tráfico.

2) Ningunha rúa de dobre sentido poderá quedar cunha
anchura inferior a 5 metros libres para o tráfico. Para estes efec-
tos considerarase que as rúas con dous sentidos de circulación,
separados por unha mediana, sebe, illa, ou calquera outro ele-
mento de discontinuidade, son rúas en sentido único.

3) Cando por motivo de inaplazable necesidade sexa nece-
sario cortar totalmente, en vía de dobre sentido, un dos carrís,
disporase dos sinais necesarios para indicar o paso alternativo
aos vehículos.

2.- Calquera obra, ocupación ou traballo que, non sendo
motivado por causas catastróficas, non poida axustarse ás nor-
mas anteriores, deberá estar especialmente autorizado polo ser-
vizo técnico municipal logo do informe favorable da Policía lo-
cal en canto á sinalización, balizamento e ordenación da
circulación se refire.

3.- A autorización obrará en poder do responsable da ocu-
pación e no lugar onde esta se realice. Exhibirase publicamente
mediante a colocación dunha copia nun dos valados delimita-
dores debidamente protexida das inclemencias meteorolóxicas.
Os axentes da autoridade municipal poderán tomar nota da au-
torización, pero non a recollerán, excepto que se detecten alte-
racións na mesma. Admitirase que, en substitución da autori-
zación, se exhiba fotocopia da mesma debidamente
compulsada pola entidade emisora.

4.- Independentemente do tipo de ocupación ou da vía en
que esta se realice, será obrigatorio, unha vez que se obteñan
os permisos necesarios, comunicar mediante documento escri-
to á  Policía local, polo menos con corenta e oito horas de an-
telación, o momento en que se dará comezo á ocupación, para
que se tomen as medidas necesarias encamiñadas a garantir o
libre tránsito tanto do tráfico rodado como dos peóns. Incluso
nos casos máis urxentes, comunicarase igualmente coa maior
antelación posible e dentro das primeiras dúas horas.

SECCIÓN CUARTA

Probas deportivas, actos culturais, festas populares.

Artigo 42.- Todos aqueles actos de carácter deportivo, cul-
tural, rodaxes cinematográficas, televisivos, festivos ou simila-
res, que afecten á calzada, deberán estar provistos do corres-
pondente permiso da concellaría respectiva, logo do informe
do departamento municipal competente en materia de circula-
ción, sendo necesario informe específico da Policía local.

Artigo 43.- A autorización tramitada ante o departamento
municipal competente en materia de circulación, cando proce-
da, concederase condicionada a:

1) Que en todo momento se manteña o acceso á propieda-
de e se permita, o paso de vehículos de urxencia e transporte
público.

2) Que no remate de todos os actos, as vías deberán quedar
libres e expeditas, debendo responder os titulares da autoriza-
ción dos desperfectos ocasionados no pavimento das calzadas
e beirarrúas, e retirar de inmediato calquera instalación ou pla-
taforma colocadas con motivo do acto celebrado.

Artigo 44.- Da concesión final ou non destes permisos da-
rase traslado á Policía local.

Artigo 45.- Como trámite anterior á concesión da autoriza-
ción, e como condición de validez da licenza, esixirase, con
carácter obrigatorio, a constitución dun aval ou depósito a to-
dos os organizadores e responsables de cantos eventos de na-
tureza cultural, festiva, deportiva ou similares desexen utilizar
os bens públicos municipais, así como todo tipo de depend-
encias, instalacións e servizos de titularidade municipal. Este
aval ou depósito garantirá todo tipo de responsabilidades que
se orixinen, incluso por posibles danos a terceiros, tendo espe-
cial relevancia o financiamento das reposicións do mobiliario
urbano, limpeza e demais gastos que puideran orixinarse con
motivo da celebración do evento autorizado.

Artigo 46.- Esta garantía ou aval non se devolverá aos organi-
zadores-responsables dos eventos sen que anteriormente conste por
escrito no expediente correspondente, a través dos informes dos
servizos técnicos competentes, que non produciron danos aos bens
e instalacións municipais; e de producirse, a garantía constituída se
destinará con carácter preferente ao financiamento dos prexuízos
ocasionados, así como a limpeza e reposición que proceda, deixan-
do de todo isto constancia no expediente.

Artigo 47.- As autorizacións citadas poderán ser revogadas
pola administración, iniciándose con anterioridade o corres-
pondente procedemento de revogación e dando audiencia ao
interesado, debendo quedar acreditadas as razóns de interese
público que xustifican a revogación.

Artigo 48.- Se os organizadores dos eventos non presentaran
os correspondentes permisos e, de ser o caso, avais cando se lles
requiriron, a Policía local poderá suspender as actividades citadas.

Artigo 49.- Para a celebración deste tipo de actividades, a
entidade organizadora disporá dos medios materiais e huma-
nos necesarios para levar a efecto os eventos e garantir a pro-
tección e seguridade dos mesmos, podendo a Policía local inte-
resar o incremento ou modificación dos adoptados para evitar
prexuízos á circulación rodada e peonil.

Artigo 50.- A persoa ou entidade organizadora dos actos
será a responsable de garantir o mantemento das medidas cita-
das ata a finalización dos actos, así como da retirada de calque-
ra tipo de instalación unha vez que remate o evento. En caso
contrario, a Policía local poderá suspender os mesmos.

Cando se trate de competicións e probas deportivas, carrei-
ras ou marchas ciclistas e vehículos históricos, estarase ao dis-
posto no anexo II do Real decreto 1428/2003, de 21 de novem-
bro, polo que se aproba o Regulamento Xeral de Circulación.

Artigo 51.- Os interesados nunha reserva temporal de esta-
cionamento, con motivo de eventos culturais, deportivos, cine-
matográficos e análogos, deberán solicitalo no Concello, sendo
tramitada esta solicitude polo departamento municipal compe-
tente. Desta autorización remitirase copia á Policía local, para
o seu coñecemento.

SECCIÓN QUINTA

Actuacións artísticas

Artigo 52.- As actuacións de carácter artístico, tanto indi-
viduais como en grupo, tales como mimo, música, pintura e
similares, que pretendan levarse a cabo no ámbito territorial de
aplicación desta ordenanza, estarán suxeitas a autorización
municipal, concedida pola área de Cultura, que se outorgará ou
denegará en virtude dos informes técnicos oportunos e/ou en
función das molestias que poidan irrogarse aos cidadáns.

Non obstante ao mencionado no parágrafo precedente, a
Alcaldía-Presidencia poderá destinar zonas, fóra da vía públi-
ca, para exercitar este tipo de manifestacións, determinándose
en cada caso os requisitos e condicións que deban concorrer.

SECCIÓN SEXTA

Máquinas expendedoras e instalacións lúdico-recreativas.

Artigo 53.- Como norma xeral, prohíbese a ocupación de
bens de uso público e, en especial, da vía pública, mediante a
instalación de calquera tipo de máquinas expendedoras ou apa-
ratos lúdico-recreativos, alleos a calquera servizo público, ex-
cepto as expresamente concedidas pola autoridade municipal
competente.

SECCIÓN SÉTIMA

Usos prohibidos en vías públicas

Artigo 54.- Como norma xeral, quedan prohibidos nas vías,
rúas e prazas de uso público, os xogos ou diversións que poi-
dan representar un perigo ou molestia para outros usuarios ou
para os mesmos que as practican, excepto nas zonas especifi-
camente habilitadas para o efecto.

Igualmente, queda prohibido exercer a venda de calquera tipo
de produto, ou ofrecemento de servizo, a usuarios de vehículos que
circulan polas vías públicas, aínda cando estes se encontren en si-
tuación de parada ante un semáforo, retención ou sinal.

Artigo 55.- Cando se produza desobediencia á prohibición
anterior recollida no art. 54 parágrafo primeiro, con inde-
pendencia da denuncia que puidera derivarse, procederase por
parte da autoridade municipal ao decomiso do obxecto do xogo
ou diversión.

SECCIÓN OCTAVA

Ocupación de beirarrúas

Artigo 56.- Como norma xeral, prohíbese a ocupación das
beirarrúas con mercadorías, materiais de construción ou cal-
quera outro elemento que poida constituír un obstáculo, excep-
to autorización expresa da autoridade municipal.

SECCIÓN NOVENA

Das autorizacións para entrada e saída de vehículos (VAOS)

Artigo 57.- Está suxeito a autorización municipal o acceso
de vehículos ao interior de inmobles cando sexa necesario cru-
zar beirarrúas e outros bens de dominio e uso público munici-
pal, impedir o estacionamiento ou parada doutros vehículos no
frente polo que se leva a cabo o acceso ó inmoble, ou cando
supoña, en xeral, un aproveitamento especial do dominio pú-
blico municipal por parte dos propietarios do inmoble.

Artigo 58.- Os desperfectos ocasionados en beirarrúas con
motivo do uso especial que comporta a entrada e saída de vehí-
culos con ocasión do vao concedido, será responsabilidade dos
titulares, quen estarán obrigados á súa reparación a requiri-
mento da autoridade municipal competente e dentro do prazo
que para o efecto se outorgue e o incumprimento da cal dará
lugar á execución forzosa nos termos regulados na Lei de réxi-
me xurídico das administracións públicas e do procedemento
administrativo común.

Artigo 59.- O Concello poderá suspender por razóns de trá-
fico, obras en vía pública ou outras circunstancias extraordina-
rias os efectos da autorización con carácter temporal.

Artigo 60.- As autorizacións poderán ser revogadas polo
órgano que as ditou nos seguintes casos:

1) Por ser destinadas a fins distintos para os que foron ou-
torgadas.

2) Por desaparecer as causas ou circunstancias que deron
lugar ao seu outorgamento.

3) Por non aboar a taxa ou exacción municipal correspon-
dente.

4) Por incumprir as condicións relativas aos horarios ou
carecer da sinalización adecuada.

5) Por causas motivadas e relativas ao tráfico ou circuns-
tancias da vía pública.

A revogación dará lugar á obriga do titular de retirar a si-
nalización e reparar o bordo da beirarrúa ao seu estado inicial.

Artigo 61.- Cando se solicite polo seu titular a baixa ou
anulación da autorización de entrada de vehículos que se po-
suía por deixar de usar o local como aparcadoiro, deberase
igualmente suprimir toda a sinalización indicativa da exist-
encia da entrada, reparar o bordo da beirarrúa para deixalo no
seu estado inicial. Despois da comprobación do cumprimento
destes requisitos polos servizos municipais correspondentes,
procederase á concesión da baixa solicitada.

SECCIÓN DÉCIMA

Reservas de estacionamento

Artigo 62.- A autoridade municipal poderá reservar esta-
cionamentos atendendo a razóns de utilidade pública ou inte-
rese social.

Artigo 63.- O estacionamento e/ou reserva para discapaci-
tados requirirá a posesión da correspondente tarxeta de autori-
zación expedida de acordo coa normativa vixente.

SECCIÓN UNDÉCIMA

Publicidade en vía pública

Artigo 64.1.- A publicidade en vía pública regularase me-
diante a presente ordenanza, sendo necesaria autorización da
autoridade municipal competente para exercer esta actividade
(ocupación).

2.- Queda exceptuado desta ordenanza o lexislado pola Lei
25/1988 de estradas, no que respecta á súa competencia.

TÍTULO III

Transportes

Capítulo I. Transporte escolar e de menores.
Artigo 65.- Para os efectos desta ordenanza, entenderase

como transporte escolar e de menores o definido na lexislación
estatal ou autonómica correspondente.

Artigo 66.- A prestación do servizo de transporte escolar e
de menores dentro do termo municipal estará suxeito á obten-
ción das autorizacións correspondentes.

Artigo 67.- Terán que solicitar a autorización municipal as
persoas físicas ou xurídicas titulares dos vehículos ou do ser-
vizo, quen achegarán coa instancia a documentación requirida
pola lexislación vixente e, en caso do transporte escolar, o iti-
nerario que propoñan, as paradas que pretendan efectuar e as
matrículas de identificación dos vehículos que vaian realizar o
servizo. Non se poderán realizar paradas fóra das que se auto-
ricen.

Artigo 68.- A autorización só será válida para o curso es-
colar correspondente, e se terá que solicitar unha nova autori-
zación para calquera modificación das condicións en que aque-
la foi outorgada inicialmente.

Artigo 69.- De todas as autorizacións citadas nos parágra-
fos anteriores, deberase dar conta á Policía local, para o seu
coñecemento e efectos.

Artigo 70.- Non se poderá permanecer nas paradas máis
tempo que o necesario para recoller ou deixar pasaxeiros.

Capítulo 2. Paradas de transporte público.

Artigo 71.- O departamento municipal competente en ma-
teria de circulación determinará os lugares onde terán que si-
tuarse as paradas de transporte público, tanto urbano como in-
terurbano.

Artigo 72.- Non se poderá permanecer nas paradas máis tem-
po do necesario para recoller ou deixar aos pasaxeiros, excepto
naquelas sinaladas como orixen e final de liña. De igual maneira,
tampouco se poderá parar para tomar ou deixar viaxeiros fóra
dos lugares onde se encontren establecidas as paradas.

Artigo 73.- Nas paradas destinadas ao servizo de taxi, os
vehículos deste servizo poderán permanecer nelas unicamente
en espera de viaxeiros.

Artigo 74.- En ningún momento o número de vehículos
adscritos a este servizo poderá superar a capacidade da parada.

Capítulo 3. Transportes especiais

Artigo 75.- Os transportes realizados con vehículos con
peso ou dimensión superior aos autorizados regulamentaria-
mente terán a consideración de transportes especiais e non po-
derán circular polas vías públicas urbanas do municipio sen
autorización do departamento municipal correspondente logo
de informe da Policía local.

Artigo 76.- As autorizacións indicadas no punto anterior,
poderán ser para unha soa viaxe ou para un determinado pe-
ríodo, indicándose datas, percorridos e  horarios.

Artigo 77.- Naquelas zonas do municipio en que se encon-
tre restrinxida a circulación, en canto ao peso e/ou dimensións
dos vehículos, será preceptivo estar en posesión da correspon-
dente autorización municipal para circular por elas, da cal se
deberá dar conta á Policía local.

Artigo 78.- Todas as autorizacións estendidas para a reali-
zación de transportes especiais darán lugar á taxa fiscal corres-
pondente.

Capítulo 4. Transportes de mercadorías perigosas

Artigo 79.- Compete ao Concello ditar normas, conceder
permisos e exercer a vixilancia, control, inspección e compro-
bación dos transportes de mercadorías perigosas dentro do seu
termo municipal e no que puidese afectar á seguridade, salu-
bridade ou benestar dos seus cidadáns. Todo isto a salvo e sen
prexuízo das atribucións que lle corresponden á administra-
ción estatal e autonómica de acordo co establecido na lexisla-
ción vixente.

Artigo 80.- Enténdense por mercadorías perigosas todas
aquelas materias, substancias e elementos que contempla o Re-
gulamento Nacional para o Transporte de Mercadorías Perigosas.

 Artigo 81.- O transporte de calquera tipo de mercadorías
perigosas que teña que utilizar vía urbana ou interurbana no ter-
mo municipal, requirirá os permisos de carácter estatal ou, de ser
o caso, autonómico, que a vixente lexislación esixe en cada caso.

Artigo 82.-  Para o transporte de mercadorías perigosas den-
tro do termo municipal, o Concello establecerá vías para o trán-
sito destes tipos de transporte para acudir ao seu destino, e adop-
tará cantas medidas precautorias se consideren necesarias, a
xuízo dos servizos técnicos municipais, co obxecto de reducir os
riscos ao mínimo, establecendo o calendario, horario, percorrido
por onde deberá circular o vehículo, cortes de tráfico, acompaña-
mento da Policía local e, de ser o caso, do persoal e material
conveniente do servizo de extinción de incendios.

Artigo 83.- Queda prohibida a detención de calquera tipo
de vehículo de transporte de mercadorías perigosas, tanto se se

vaciou como cargado, en calquera vía pública urbana do termo
municipal. Exceptuanse o estacionamento, logo da súa autori-
zación, en zonas que serán especialmente sinalizadas durante
a operación de carga e descarga, e unicamente durante o tiem-
po mínimo necesario para realizar estas operacións.

Artigo 84.- Os transportes de mercadorías perigosas que
circulen polo termo municipal ou necesiten realizar calquera
actividade dentro del, deberán estar habilitados polo corres-
pondente permiso municipal outorgado pola autoridade muni-
cipal competente en materia de circulación, logo do informe do
departamento competente en materia de protección civil.

Artigo 85.- A citada autoridade remitirá copia do permiso
á Policía local, para o seu coñecemento.

TÍTULO IV. Emisión de ruídos e gases

NORMAS XERAIS

Artigo 86.- O nivel de ruídos e gases regularase mediante
a correspondente ordenanza de Medio Ambiente. Co fin de
protexer debidamente a calidade ambiental do municipio, o
Concello poderá delimitar zonas ou vías nas que, de forma per-
manente ou a determinadas horas da noite, quede prohibida ou
limitada a circulación dalgunha clase de vehículos.

Capítulo 1. Ruídos emitidos polos vehículos.

Artigo 87.- Os vehículos que circulen polo termo municipal
deberán corresponder a tipos homologados con anterioridade no
que se refire ao ruído emitido polos mesmos. De acordo coa nor-
mativa vixente, o nivel de ruído dos vehículos considerarase ad-
misible sempre que non se pasen os límites establecidos para
cada tipo na súa homologación, debéndose aplicar así mesmo os
métodos de medición previstos na mencionada normativa.

Artigo 88.- Todo vehículo de tracción mecánica deberá ter
en boas condicións de funcionamento o motor, transmisión, ca-
rrozaría e demais elementos capaces de producir ruídos e vi-
bracións e, en especial, o dispositivo silenciador dos gases de
escape, co fin de que o nivel sonoro emitido polo vehículo ao
circular ou co motor en marcha, non exceda dos límites esta-
blecidos.

Artigo 89.- Os vehículos a motor deberán circular con ele-
mentos silenciadores homologados.

Artigo 90.- Prohíbese a circulación de vehículos que por
exceso de carga emitan ruídos que superen os límites regula-
mentarios.

Dentro da zona urbana queda ademais prohibido o uso dos
sinais acústicos dos vehículos, excepto en casos de inminente
perigo de atropelo ou colisión, ou cando se trate de servizos
públicos de urxencia (policía, bombeiros, ambulancias etc.); ou
privados en situación de auxilio urxente a persoas.

Prohíbese tamén a incorrecta utilización ou condución de
vehículos que dea lugar a ruídos innecesarios ou molestos,
como é a  utilización de megafonía ou outro sistema de publi-
cidade sonoro, aínda cando o seu nivel de intensidade quede
dentro dos límites máximos admisibles.

Capítulo 2. Gases emitidos polos vehículos.

Artigo 91.- Os vehículos que circulen polo termo munici-
pal deberán corresponder a tipos homologados con anteriorida-
de no que se refire aos gases emitidos polos mesmos. De acordo
coa normativa vixente, o nivel de gases dos vehículos conside-

rarase admisible sempre que non se pasen os límites estableci-
dos para cada tipo na súa homologación, debéndose aplicar así
mesmo os métodos de medición previstos nesta normativa.

Artigo 92.- Todo vehículo de tracción mecánica deberá ter
en boas condicións de funcionamento o motor e demais ele-
mentos capaces de producir gases, co fin de que o nivel dos
mesmos emitidos polo vehículo ao circular ou co motor en
marcha, non exceda dos límites establecidos.

Artigo 93.- Prohíbese a circulación de vehículos que emi-
tan gases que superen os límites regulamentarios.

Prohíbese tamén a incorrecta utilización ou condución de
vehículos que dea lugar a emisións de gases innecesarios ou
molestos, aínda cando o seu nivel de emisión quede dentro dos
límites máximos admisibles.

TÍTULO V

Vehículos abandonados

Artigo 94.- Considéranse vehículos abandonados aqueles
que reúnen os requisitos establecidos na lexislación vixente.

Artigo 95.- Prohíbese o estacionamiento dentro do termo
municipal de vehículos abandonados.

TÍTULO VI

Zonas con regulación circulatoria específica

Capítulo I. Zonas peonís
Artigo 96.- A administración municipal poderá ordenar o

peche da circulación rodada, parcial ou totalmente, con carác-
ter provisional ou definitivo, daquelas vías públicas ou de uso
público que se estimen oportunas.

En todo caso, queda prohibido circular con todo tipo de
vehículos polo interior de parques, prazas públicas, zonas axar-
dinadas e demais lugares destinados ao ocio e goce dos vian-
dantes. De igual maneira, queda prohibido que estes vehículos
circulen utilizando as beirarrúas ou os pasos elevados destina-
dos aos peóns.

Artigo 97.- As áreas peonís que se desenvolven nas vías
públicas deberán estar provistas da oportuna sinalización á en-
trada e saída; sinalización que se complementará con elemen-
tos móbiles que impidan o acceso e circulación de vehículos
polo interior da zona afectada, excepto nos casos nos que a súa
condición sexa evidente polo seu deseño, estrutura, ornamen-
tación ou pavimentación.

Artigo 98.- Nas áreas peonís desenvolvidas nas vías públi-
cas a prohibición de circulación e estacionamento poderá:

a) Comprender a totalidad das vías que estean delimitadas
polo seu perímetro ou unicamente algunhas.

b) Limitarse ou non a un horario preestablecido.

c) Ser de carácter fixo ou referirse soamente a determina-
dos días da semana.

Artigo 99.- Calquera que sexa a limitación establecida, non
afectará á circulación e ao estacionamento dos seguintes vehículos:

a) Os que realicen labores de carga e descarga, dentro do
horario para o efecto habilitado.

b) Os vehículos de urxencia e de servizo público, mentres
estean realizando servizos desta natureza.

c) Os vehículos autorizados e que se encontren en pose-
sión da correspondente tarxeta expedida polo departamento
competente en materia de circulación.

Artigo 100.- Por decreto da Alcaldía-Presidencia poderase
regular ou complementar o réxime das zonas peonís.

Capítulo 2. Carrís bici

Artigo 101.- A administración municipal poderá establecer
carrís para a circulación exclusiva de bicicletas, os cales esta-
rán debidamente sinalizados.

Artigo 102.- Por estes carrís está prohibido expresamente
entablar competicións que non foran anteriormente autoriza-
das e circular coas bicicletas a velocidade excesiva ou facelo de
forma imprudente e irresponsable.

Artigo 103.- As bicicletas circularán pola súa dereita se-
gundo o  sentido da marcha e deberán ceder o paso a outras
bicicletas que saian pola súa dereita nos cruzamentos sen sina-
lizar ou sen preferencia de paso, cambios de dirección e senti-
do. Igualmente deberán respectar a sinalización vertical e hori-
zontal que a autoridade municipal dispoña nos carrís bici.
Cando vaian a adiantar a outra bicicleta, o farán pola esquerda
e coa precaución precisa para non colisionar coa que vai ser
adiantada ou a que no seu caso o faga en sentido contrario.

Artigo 104.- Por estes carrís queda prohibida a circulación,
parada e estacionamento de todo tipo de vehículos de motor,
motocicletas, ciclomotores, mini-motos, monopatíns, patinetes
autopropulsados e todo elemento móbil distinto ás bicicletas.

Artigo 105.- Os peóns deberán cruzar estes carrís polos pa-
sos peonís que nos mesmos se sinalicen.

Artigo 106.- Como norma xeral, os carrís para bicicletas
non poderán atravesar zonas peonís ou parques públicos. Non
obstante, se se dispuxese o contrario, as bicicletas se adecuarán
ás circunstancias da vía, extremando a súa precaución cando o
carril bici atravesara zonas peonís ou parques públicos.

Capítulo 3. Zonas especiais

Artigo 107.- A autoridade municipal resérvase a potestad
de establecer e delimitar cantas zonas considere necesarias co
fin de delimitar, prohibir, así como regular a circulación dentro
do termo municipal.

Entenderanse como zonas especiais aquelas que se estable-
zan con motivo de seguridade, saúde pública, limitación de trá-
fico, realización de actos diversos, deportivos, festivos, cultu-
rais, obras etc..

TÍTULO VII

Das medidas cautelares

Capítulo 1. Inmobilización do vehículo
Artigo 108.1.- A Policía local poderá inmobilizar os vehí-

culos cando, como consecuencia do incumprimento dos pre-
ceptos desta ordenanza ou normas de aplicación subsidiaria,
da súa utilización poida derivarse un risco grave para a circu-
lación, as persoas ou os bens.

A inmobilización terá lugar nos supostos seguintes:

a) Cando o condutor do vehículo se negue a someterse ás
probas de detección de posible intoxicación por alcohol ou dro-
gas, ou se o resultado das mesmas superase os límites regula-
mentariamente establecidos.

b) Cando o vehículo exceda da altura, lonxitude ou ancho
regulamentariamente autorizado.

c) Cando o condutor careza de permiso de condución ou o
que leve non sexa válido, a non ser que neste último caso acre-
dite a súa personalidade e  domicilio e manifeste ter permiso
válido.

d) Cando o condutor careza de permiso de circulación do
vehículo ou autorización que o substitúa ben porque non a ob-
tivera ou porque fora obxecto de anulación ou declarada a súa
perda de vixencia.

e) No suposto de malestar físico do condutor que lle impi-
da levar o vehículo nas debidas condicións de seguridade.

f) Cando polas condicións externas do vehículo se consi-
dere que constitúe perigo para a circulación ou produza danos
na calzada.

g) Cando o vehículo circule con carga superior á autoriza-
da ou a súa colocación exceda en altura ou anchura ás permi-
tidas regulamentariamente.

h) Cando a ocupación do vehículo supoña aumentar nun
50% as prazas autorizadas, excluído o condutor.

i) Cando as posibilidades de movemento ou o campo de
visión do condutor resulten sensible e perigosamente diminuí-
dos polo número ou posición dos viaxeiros ou pola colocación
dos obxectos transportados.

j) Cando o infractor non acredite a súa residencia habitual
en territorio español, excepto se deposita o importe da sanción.

k) Cando o vehículo careza de iluminación regulamentaria
ou non funcione nos casos en que a súa utilización sexa obri-
gatoria.

l) Cando se careza do seguro obrigatorio do vehículo.

m) Cando o condutor dunha motocicleta ou ciclomotor cir-
cule sen casco homologado, ata que corrixa a deficiencia.

n) Cando a emisión de fumes e gases ou a produción de
ruídos excedan dos límites autorizados pola lexislación
vixente.

o) Cando o vehículo fora obxecto dunha reforma de impor-
tancia non autorizada.

p) Cando se observe un exceso nos tiempos de condución
ou unha minoración nos tempos de descanso, que sexan supe-
riores ao 50% dos regulamentariamente establecidos.

q) Cando existan indicios de calquera manipulación nos
instrumentos de control.

2.- Os gastos establecidos mediante taxa para o efecto, que
se orixinen como consecuencia da inmobilización do vehículo
será por conta do titular, que deberá aboalos ou garantir o seu
pagamento como requisito anterior a levantar tal medida, sen
prexuízo do dereito de defensa que lle asiste e da posibilidade
de repercutilo sobre a persoa responsable que dera lugar a que
a administración adopte esta medida.

3.- Cando con motivo dunha infracción, o infractor non
acredite a súa residencia legal en territorio español, o axente
denunciante fixará provisionalmente a contía da multa e, de
non depositarse o seu importe, inmobilizará o vehículo. En
todo caso, terase en conta a redución do 30% e o depósito ou
o pagamento da multa poderá efectuarse en moeda de curso
legal en España ou de calquera outro país con quen España
manteña tipo oficial de cambio.

4.- A inmobilización realizarase ben por medio físicos ou
mediante levantamento de acta para tal fin, e non se levantará
ata tanto queden corrixidas as deficiencias que a motivaron ou
se proceda á retirada do vehículo.

Capítulo 2

Retirada de vehículos da vía pública

Artigo 109.- A Policía local poderá ordenar a retirada dun
vehículo da vía pública e o seu traslado ao depósito municipal,
cando se encontre estacionado nalgunha das seguintes circuns-
tancias:

a) En lugares onde constitúa un perigo.

b) Se perturba gravemente a circulación de peóns ou vehículos.

c) Se obstaculiza ou dificulta o funcionamento dalgún ser-
vizo público.

d) Se ocasiona  perdas ou deterioro do patrimonio público.

e) Se se encontra en situación de abandono.

f) Nos carrís ou partes das vías reservadas exclusivamente
para a circulación ou para o servizo de determinados usuarios
(carril-bus, carril-taxi, paradas, discapacitados físicos etc.).

g) En caso de accidente que impida continuar a marcha.

h) Nun estado de deterioro tal que obligara á súa anterior
inmobilización.

i) Cando procedendo legalmente á inmobilización do vehí-
culo, non existira lugar adecuado para practicar a mesma sen
obstaculizar a circulación de vehículos ou persoas.

j) En espazos reservados a servizos de seguridade ou ur-
xencias.

k) En calquera outro suposto previsto na lei ou nesta ordenanza.

Artigo 110.- Considerarase que un vehículo se encontra es-
tacionado orixinando unha situación de perigo para o resto de
peóns e condutores cando se efectúe:

a) Nas curvas ou cambios de rasante.

b) Nas interseccións de rúas e as súas proximidades, pro-
ducindo unha diminución da visibilidade.

c) Nos lugares nos que se impida a visibilidade dos sinais
de circulación.

d) De maneira que sobresaia do vértice da esquina da bei-
rarrúa, obrigando ao resto de condutores a variar a súa traxec-
toria, ou dificultando o xiro dos vehículos.

e) Cando se obstaculice a saída de emerxencia dos locais
destinados a espectáculos públicos e entretemento durante as
horas de apertura dos mesmos.

f) Na calzada, fóra dos lugares permitidos.

g) Nas medianas, separadores, illas ou outros elementos de
canalización do tráfico.

Artigo 111.- Entenderase que o vehículo se encontra esta-
cionado en lugar que perturba gravemente a circulación de
peóns e vehículos nos seguintes casos:

a) Cando estea prohibida a parada.

b) Cando non permita o paso doutros vehículos.

c) Cando obstaculice a saída ou acceso a un inmoble a tra-
vés dun vao.

d) Cando se impida a incorporación á circulación doutro
vehículo correctamente estacionado.

e) Cando se encontre estacionado en dobre fila sen condutor.

f) Cando invada carrís ou parte das vías reservadas exclusiva-
mente para a circulación ou para o servizo dos demais usuarios.

g) Cando se encontre estacionado nos pasos de peóns e de
discapacitados físicos e nos pasos e carrís para ciclistas ou nas
súas proximidades.

h) Cando se encontre estacionado na beirarrúa, en illas
peonís e demais zonas reservadas aos peóns.

i) En zonas reservadas para discapacitados físicos.

Artigo 112.- O estacionamento obstaculizará o funciona-
mento dun servizo público cando teña lugar:

a) Nas paradas reservadas aos vehículos de transporte público.

b) Nos carrís reservados á circulación de vehículos de
transporte público.

c) Nas zonas reservadas para a colocación de colectores de
residuos sólidos urbanos e outro tipo de mobiliario urbano.

d) Nas saídas reservadas a servizos de urxencia e seguridade.

e) Nas zonas de carga e descarga, sen autorización.

Artigo 113.- Entenderase que o estacionamento orixina
perda ou deterioro do patrimonio público cando se efectúe en
xardíns, sebes, zonas arborizadas, fontes e outras partes da vía
destinadas ao ornato e decoro do  municipio.

Articulo 114.- A autoridade municipal poderá presumir ra-
zonablemente que un vehículo se encontra en situación de
abandono nos seguintes casos:

a) Cando transcorran máis de dous meses desde que o
vehículo fora depositado tras a retirada da vía pública pola au-
toridade competente.

b) Cando permaneza estacionado por un período superior
a un mes no mesmo lugar e presente desperfectos que fagan
imposible o seu desprazamento polos seus propios medios ou
lle falte as placas de matrícula. Neste caso, terá o tratamento de
residuo sólido urbano de acordo coa normativa ambiental co-
rrespondente.

Cando un axente da Policía local detecte estacionado nun-
ha vía pública un vehículo que cumpre calquera das condi-
cións establecidas no apartado b), tomará nota exacta do lugar,
día e hora en que foi observado e pasado o tempo descrito no
citado apartado, o denunciará por infracción a esta ordenanza,
sendo retirado ao depósito habilitado para o efecto e dando
conta desa circunstancia á área de Medio Ambiente para o seu
coñecemento e efectos. 

No suposto contemplado no apartado a) e naqueles vehí-
culos que, aínda tendo signos de abandono, manteñan as pla-
cas de matriculación ou dispoñan de calquera signo ou marca
visible que permita a identificación do seu titular, se requirirá
a este, unha vez que transcorran os correspondentes prazos,
para que no prazo de 15 días retire o vehículo do depósito, coa
advertencia de que en caso contrario, se procederá ao seu tra-
tamento como residuo sólido urbano.

Artigo 115.- Aínda cando se encontren correctamente esta-
cionados, a Policía local poderá retirar os vehículos da vía pú-
blica nas situacións seguintes:

a) Cando se encontren estacionados en lugares nos que es-
tea previsto a realización dun acto público debidamente auto-
rizado.

b) Cando se encontren estacionados en zonas onde se pre-
vexa a realización de labores de limpeza, reparación ou sinali-
zación da vía pública.

c) En casos de emerxencia.

O Concello deberá advertir coa antelación suficiente as re-
feridas circunstancias mediante a colocación dos avisos nece-
sarios, excepto nos casos nos que as actuacións requiran unha
inmediatez absoluta pola súa natureza.

Unha vez que se retiren, os vehículos serán conducidos ao
lugar de depósito autorizado máis próximo, do que se dará co-
ñecemento aos seus titulares.

Artigo 116.- Coa excepcións legalmente previstas, os gastos
establecidos na taxa para o efecto, que se orixinen como con-
secuencia da retirada do vehículo e a súa estancia no depósito
municipal serán por conta do titular, que terá que pagalos ou
garantir o pagamento como requisito anterior á devolución do
vehículo, sen prexuízo do dereito de interposición de recurso
que lle asista. Por outro lado, a retirada do vehículo só poderá
facela o titular ou persoa autorizada.

Artigo 117.- A retirada do vehículo suspenderase inmedia-
tamente se o condutor comparece antes de que o guindastre
iniciara a súa marcha co vehículo enganchado, e toma as me-
didas necesarias para facer cesar a situación irregular na que se
encontraba, coas taxas correspondentes do enganche.

Artigo 118.- Serán retirados inmediatamente da vía públi-
ca pola autoridade municipal, todos aqueles obxectos que se
encontren na mesma e non haxa persoa algunha que se faga
responsable dos mesmos, os cales serán trasladados ao depósi-
to municipal.

De igual forma actuarase no caso de que o obxecto entor-
peza o tráfico de peóns ou de vehículos, así como se o seu
propietario se negara a retiralo de inmediato.

TÍTULO VIII

Da responsabilidade

Artigo 119.1.- A responsabilidade das infraccións polo dis-
posto na Lei sobre tráfico, circulación de vehículos a motor e
seguridad viaria recaerá directamente no autor do feito en que
consiste a infracción, excepto no suposto dos pasaxeiros dos
vehículos que estean obrigados a utilizar o casco de protección
nos casos e as condicións que regulamentariamente se deter-
minen, en que a responsabilidade pola infracción recaerá no
condutor.

Cando sexa declarada a responsabilidade polos feitos co-
metidos por un menor de 18 anos, responderán solidariamente
por el os seus pais, titores, acolledores e gardadores legais ou
de feito, por esta orde, en razón ao incumprimento da obriga
imposta aos mesmos que conleva un deber de previr a infrac-
ción administrativa que se imputa aos menores.

A responsabilidad solidaria quedará referida estritamente
á pecuniaria derivada da multa imposta que poderá ser mode-
rada pola autoridade sancionadora. De acordo co artigo 72.1 da
Lei sobre tráfico, circulación de vehículos a motor e seguridade
viaria, cando se trate de infraccións leves a menores de idade,
con consentimento poderá substituírse a sanción económica da
multa por outras medidas tamén reeducadoras, establecidas
pola autoridade sancionadora.

2.- O titular que figure no Rexistro de vehículos será en
todo caso responsable polas infraccións relativas á documenta-
ción do vehículo, as relativas ao estado de conservación, cando
as deficiencias afecten a condicións de seguridade do vehículo
e polas derivadas do incumprimento das normas relativas a re-
coñecementos periódicos.

3.- O titular ou o arrendatario do vehículo debidamente
requirido para isto, ten o deber de identificar ao condutor res-
ponsable da infracción e de incumprir esta obriga no trámite
procesual oportuno sen causa xustificada, será sancionado pe-
cuniariamente como autor de falta grave, e a sanción corres-
pondente se imporá na súa máxima contía.

Nos mesmos termos responderá o titular do vehículo can-
do nos sexa posible notificar a denuncia ao condutor que aquel
identifique por causa imputable a este titular.  

As empresas de aluguer sen condutor a corto prazo acredi-
tarán o cumprimento da obriga legal de identificar ao condutor
responsable da infracción mediante a remisión ao órgano ins-
trutor correspondente dun duplicado ou copia do contrato de
arrendamento onde quede acreditado o concepto de condutor
da persoa que figure no contrato.

TÍTULO IX

Infraccións e sancións

Artigo. 120.- As accións ou omisións contrarias aos pre-
ceptos recollidos nesta ordenanza serán constitutivas da infrac-
ción que, mediante a instrución do correspondente procede-
mento sancionador, se sancionarán de conformidade co cadro
de infraccións e sancións anexo á presente ordenanza.

Artigo 121.- Aquelas accións ou omisións á normativa de
tráfico e seguridade viaria, e as contempladas na presente or-
denanza, tramitaranse de conformidade co disposto no Real de-
creto lexislativo 339/1990, de 2 de marzo, polo que se aproba o
Texto articulado da Lei sobre tráfico, circulación de vehículos
a motor e seguridade viaria; no Real decreto 1428/2003, de 21
de novembro, polo que se aproba o Regulamento Xeral de Cir-
culación para a aplicación e desenvolvemento do texto articu-
lado antes citado, e demais normativa concordante, aplicándo-
se como procedemento sancionador o recollido no Real decreto
320/1994, de 25 de febreiro, e supletoriamente o Real decreto
1398/1994, de 4 de agosto, do procedemento para o exercicio
da potestade sancionadora, ou outras normas que legalmente
substitúan ás citadas.

TÍTULO X

Do procedemento sancionador

Artigo 122.- Regularase polo Real decreto 320/1994, de 25
de febreiro, modificado parcialmente polo Real decreto
318/2003, de 14 de marzo, polo que se aproba o procedemento
sancionador en materia de tráfico, circulación de vehículos a
motor e seguridade viaria. Supletoriamente se aplicará o Real
decreto 1398/1994, de 4 de agosto, do procedemento para o
exercicio da potestade sancionadora, ou outras normas que le-
galmente a substitúan.

Será competencia da Alcaldía-Presidencia, e pola súa dele-
gación do/a concelleiro/a en quen puidera delegar, a imposición
das sancións por infracción aos preceptos contidos na presente
ordenanza.

Artigo 123.- As denuncias dos axentes da Policía local,
cando exerzan funcións de vixilancia e control da circulación
viaria, terán valor probatorio, sen prexuízo do deber daqueles
de achegar todas as probas que sexan posibles sobre os feitos
da denuncia e sen prexuízo, así mesmo, das probas que na súa
defensa poidan achegar ou designar os denunciados.

Artigo 124.- Así mesmo, calquera persoa poderá formular
denuncia das infraccións aos preceptos da presente ordenanza
que puidera observar. Neste caso, a denuncia non terá presun-
ción de veracidade.

Artigo 125.- Nas denuncias que se formulen, tanto a requi-
rimento como de oficio, deberá constar necesariamente:

1) A identificación do vehículo co que se cometeu a pre-
sunta infracción.

2) A identidade do condutor, se esta fose coñecida.

3) Unha relación circunstanciada do feito que se denuncia,
con indicación do lugar, data e hora da suposta infracción.

4) Nome, profesión e domicilio do denunciante, datos es-
tes que poderán ser substituídos polo seu número de identifi-
cación profesional cando a denuncia fose formulada por un
axente da Policía local no exercicio das súas funcións.

Nas denuncias de carácter obrigatorio, o axente denun-
ciante estenderá a denuncia por triplicado, entregando un
exemplar ao presunto infractor, remitindo outro exemplar ao
órgano instrutor do expediente, e conservando o terceiro no seu
poder.

O boletín de denuncia será asinado polo axente denun-
ciante e o denunciado, sen que a sinatura deste último supoña
a aceptación dos feitos que se lle imputan.

No suposto de que o denunciado se negase a asinar, o
axente denunciante fará constar esta circunstancia no boletín
de denuncia.

Artigo 126.- As denuncias de carácter voluntario poderán
formularse ante o axente da Policía local encargado da vixilan-
cia ou regulación do tráfico que se encontra máis próximo ao
lugar dos feitos ou mediante escrito dirixido á Alcaldía-Presi-
dencia.

Cando a denuncia se formulase ante os axentes da Policía
local, estes estenderán o correspondente boletín de denuncia no
que se farán constar se puideron comprobar persoalmente a pre-
sunta infracción denunciada, así como se puideron notificala.

Artigo 127.- Unha vez que se recibiu a denuncia no Con-
cello, o órgano instrutor examinará e comprobará o cumpri-
mento dos requisitos legais establecidos, impulsando, de ser o
caso, a súa ulterior tramitación.

Artigo 128.- Como norma xeral, as denuncias de carácter
obrigatorio formuladas polos axentes da Policía local encarga-
dos da vixilancia do tráfico notificaranse no acto aos denuncia-
dos, facendo constar os datos que sinala o artigo 125, así como
que con elas quedan iniciados os correspondentes expedientes,
e que dispoñen dun prazo de quince días para que aleguen
canto estimen conveniente e propoñan as pruebas que crean
pertinentes. Así mesmo deberán conter os seguintes datos:

1) Sanción aplicable.

2) Instrutor e, de ser o caso, secretario do procedemento.

3) Órgano competente para a resolución do expediente e
norma que lle atribúa tal competencia.

4) Indicación da posibilidade de que o presunto responsa-
ble poida recoñecer voluntariamente a súa responsabilidade,
implicando a terminación do procedemento.

5) Indicación do prazo de caducidade.

A omisión de calquera destes requisitos na denuncia im-
pediría entender iniciado un procedemento sancionador de trá-
fico, aínda que se identificara no acto ao infractor, debendo
adoptarse acto ou acordo de inicio polo órgano competente e
notificarse posteriormente ao interesado.

Por razóns xustificadas, que deberán constar no propio bo-
letín de denuncia, poderán notificarse as mesmas con posterio-
ridade.

As denuncias formuladas polos axentes da Policía local
sen parar aos denunciados non serán válidas, a menos que
consten nas mesmas as causas concretas e específicas polas
que non foi posible deter ao vehículo.

Será causa legal que xustifique a notificación da denuncia
en momento posterior, o feito de formularse a mesma en mo-
mentos de gran intensidade de circulación ou concorrendo fac-

tores meteorolóxicos adversos, obras ou outras circunstancias
en que a detención do vehículo tamén poida orixinar un risco
concreto. Así mesmo, a notificación da denuncia poderá efec-
tuarse nun momento posterior cando a autoridade tivera coñe-
cemento dos feitos a través de medios de captación e reprodu-
ción de imaxes que permitan a identificación do vehículo.
Procederá tamén a notificación da denuncia en momento pos-
terior á súa formulación, nos casos de vehículos estacionados
cando o condutor non estea presente.

Artigo 129.- Para efecto de notificacións, considerarase do-
micilio do condutor e do titular do vehículo, aquel que expre-
samente se indicara e, no seu defecto, o que figure nos corres-
pondentes rexistros de condutores e infractores e de
propietarios de vehículos respectivamente.

As notificacións das denuncias que non se entreguen no
acto cursaranse ao domicilio requirido no parágrafo anterior,
con suxeición ao establecido na Lei de réxime xurídico das ad-
ministracións públicas e do procedemento administrativo co-
mún.

Artigo 130.- Os expedientes sancionadores serán instruí-
dos polos órganos competentes do Concello, quen disporán a
notificación das denuncias se non o fixera o axente denuncian-
te, concedendo un prazo de quince días ao presunto infractor
para que formule alegacións e propoña a práctica das probas
das que intente valerse.

Das alegacións do denunciado darase traslado ao denun-
ciante para que emita informe no prazo de quince días, excepto
nos casos nos que non se acheguen datos novos ou distintos
dos inicialmente constatados polo denunciante.

Artigo 131.- Cando fora preciso para a averiguación e cua-
lificación dos feitos, ou para a determinación das posibles res-
ponsabilidades, o instrutor acordará a apertura dun período de
proba por un prazo non inferior a dez días nin superior a trinta.

Só poderán rexeitarse, mediante resolución motivada, as
probas propostas polos interesados que resulten improcedentes.

Se a petición do interesado deben practicarse probas que
impliquen gastos que non deba soportar a administración, esta
poderá esixir o anticipo dos mesmos a reserva da liquidación
definitiva que se levará a efecto unha vez que se practique a
proba, unindo os comprobantes que acrediten a realidade e
contía dos gastos efectuados.

Unha vez que se conclúa a instrución do procedemento e se
practique a audiencia ao interesado polo órgano correspondente,
excepto nos casos nos que non figure no procedemento nin se
tiveran en conta na resolución outros feitos e outras alegacións e
probas que as aducidas polo interesado, o instrutor elevará pro-
posta de resolución ao órgano que teña atribuída a competencia
sancionadora para que dite a resolución que proceda.

O acordo de iniciación dos procedementos sancionadores
comunicarase ao instrutor, con traslado de cantas actuacións
existan ao respecto, e se notificará ao denunciante, de ser o
caso, e aos interesados, entendendo en todo caso por tal ao
inculpado. Na notificación advertirase aos interesados que, de
non efectuar alegacións e probas que as aducidas polo intere-
sado, o instrutor elevará proposta de resolución ao órgano que
teña atribuída a competencia sancionadora para que dite a re-
solución que proceda.

Excepto no suposto contemplado no parágrafo anterior, po-
derase prescindir do trámite de audiencia cando non figuren
no procedemento nin se teñan en conta outros feitos nin outras
alegacións e probas das aducidas, de ser o caso, polo interesado
de conformidade co previsto no artigo 3 e no punto 1 do artigo
16 do Real decreto 1398/1993, de 4 de agosto, polo que se apro-
ba o Regulamento do Procedemento para o Exercicio da Potes-
tade Sancionadora.

Artigo 132.- A resolución do expediente deberá ser notifi-
cada no prazo dun ano contado desde que se iniciou o proce-
demento e decidirá todas as cuestións presentadas polos inte-
resados e aquelas outras derivadas do procedemento.

A resolución non poderá ter en conta feitos distintos dos
determinados na fase de instrución do procedemento, sen pre-
xuízo da diferente valoración xurídica.

Se non se notificara a resolución sancionadora transcorri-
do un ano desde a iniciación do procedemento, se producirá a
caducidade do mesmo e se procederá ao arquivo das actua-
cións, por solicitude do interesado ou de oficio polo órgano
competente para ditar a resolución, excepto nos casos nos que
o procedemento se paralizase por causa imputable aos intere-
sados ou se suspendese polas actuacións xudiciais a que se re-
fire o artigo 2, apartado 1, do Regulamento do Procedemento
Sancionador en materia de tráfico, circulación de vehículos a
motor e seguridade viaria.

Cando a paralización do procedemento se producise por
causa do coñecemento dos feitos pola xurisdición penal e can-
do intervise outra autoridade competente para impoñer a san-
ción de multa e que haxa que trasladar o expediente para subs-
tanciar a suspensión da autorización administrativa para
conducir á administración xeral do Estado, o prazo de caduci-
dade se suspenderá e reanudará, polo tempo que reste ata un
ano, unha vez que adquirira firmeza a resolución xudicial ou
administrativa correspondente.

Artigo 133.- No suposto de que exista delegación de com-
petencias, contra as resolucións do/a concelleiro/a delegado/a,
poderá interpoñerse recurso de reposición no prazo dun mes,
ante o alcalde-presidente.

As resolucións que poñan fin á vía administrativa serán
recurribles na xurisdición contencioso-administrativa.

Artigo 134.- O prazo de prescrición das infraccións previs-
tas na Lei 19/2001 será o de tres meses para as infraccións le-
ves, seis meses para as infraccións graves e un ano, para as
infraccións moi graves e para as infraccións previstas no artigo
67.2 da mencionada lei.

O prazo de prescrición cóntase a partir do día en que os
feitos se cometeran. A prescrición interrómpese por calquera
actuación administrativa da que teña coñecemento o denun-
ciado ou estea encamiñada a averiguar a súa identidade ou
domicilio e se practiquen con proxección externa á depend-
encia en que se orixine. Tamén se interrompe a prescrición
pola notificación efectuada de acordo co establecido no artigo
78 da Lei 19/2001. A prescrición reanúdase se o procedemen-
to se paraliza durante máis dun mes por causa non imputable
ao denunciado.

O prazo de prescrición das sancións será dun ano, compu-
tado desde o día seguinte a aquel en que adquira firmeza a
resolución pola que se impoña a correspondente sanción.

Interromperá a prescrición a iniciación, con coñecemento
do interesado, do procedemento de execución, volvendo a
transcorrer o prazo se aquel está paralizado durante máis dun
mes por causa non imputable ao infractor.

Artigo 135.- As infraccións que puideran cometerse contra
o disposto na presente ordenanza e normas subsidiarias, serán
sancionadas coas multas previstas no artigo 67 do Real decreto
lexislativo 339/1990, de 2 de marzo, polo que se aproba o Texto
articulado da Lei sobre tráfico, circulación de vehículos a mo-
tor e seguridade viaria, modificada pola Lei 17/2005, de 19 de
xullo: as infraccións leves serán sancionadas con multa de ata
90 euros; as graves con multa de 91 euros a 300 euros; e as moi
graves de 301 euros a 600 euros.

Artigo 136.- Os expedientes iniciados por infraccións gra-
ves ou moi graves, que poidan levar consigo a suspensión da
licenza ou permiso de conducir, unha vez que adquiran firme-
za, remitiranse á Xefatura Provincial de Tráfico da Coruña, para
que, se procede, impoña a suspensión de acordo coa normativa
vixente. Igual medida adoptarase no caso de infraccións que
poidan levar aparelladas a perda de puntos do permiso ou li-
cenza de conducir, de acordo coa disposición adicional primei-
ra da Lei 17/2005, de 19 de xullo, pola que se regula o permiso
e a licenza de condución por puntos e se modifica o Texto ar-
ticulado da Lei sobre tráfico, circulación de vehículos a motor
e seguridade viaria.

Artigo 137.-  As sancións de multa poderán facerse efecti-
vas cunha redución do 30% sobre a contía correspondente que
se consignara correctamente no boletín de denuncia polo axen-
te ou, no seu defecto, na notificación posterior desta denuncia
realizada polo instrutor do expediente, sempre que este paga-
mento se leve a cabo durante os 30 días naturais seguintes a
aquel no que teña lugar a citada notificación. O aboamento an-
ticipado coa redución anteriormente sinalada, excepto cando
proceda impoñer ademais a medida de suspensión do permiso
ou da licenza de conducir, implicará unicamente a renuncia a
formular alegacións e a terminación do procedemento sen ne-
cesidade de ditar resolución expresa, sen prexuízo da posibili-
dade de interpoñer os recursos correspondentes.

Artigo 138.- As multas deberán facerse efectivas aos órga-
nos de recadación da administración xestora, directamente ou
a través de entidades bancarias ou de crédito concertadas, den-
tro dos quince días hábiles seguintes á data en que sexan defi-
nitivas na vía administrativa voluntaria.

Transcorrido este prazo sen efectuarse o ingreso, a súa
exacción levarase a cabo polo procedemento de prema.

DISPOSICIÓN TRANSITORIA

Os expedientes sancionadores que se iniciaran con ante-
rioridade á entrada en vigor da presente ordenanza, seguirán a
súa tramitación de acordo coa normativa entón vixente, excep-
to nos casos en que os preceptos da presente ordenanza resul-
ten máis beneficiosos para o autor da infracción, caso no que
se aplicarán os mesmos.

DISPOSICIÓN DERROGATORIA

Quedan derrogadas a Ordenanza Municipal de Circulación
de Culleredo aprobada o 16 de marzo de 2000 e cantas normas
municipais de igual ou inferior rango se opoñan á presente or-
denanza.

DISPOSICIÓN FINAL ÚNICA

A presente ordenanza entrará en vigor unha vez publicada
integramente no Boletín Oficial da Provincia, transcorrido o
prazo de quince días hábiles sinalado no artigo 65.2 da Lei
7/1085, de 2 de abril, reguladora das bases de réxime local.

Culleredo, 7 de marzo de 2007

O alcalde, Asdo: Julio Sacristán de Diego

3241-x

